CONGREGATIO GENERALIS CLXVI
2 decembris 1965

Exc.mus D. Iacoerus LE CORDIER, ep. tit. Prienensis, subsecretarius
Ss. Concilii:

Fratres venerabiles, haec Missa in honorem S. Ioseph, huius Con-
cilii Patroni, dicitur pro unitate Ecclesiae.

Det nobis Deus idipsum sapere in alterutrum ut unanimes uno ore
honorificemus Deum et Patrem Domini Iesu Christi!

Missa finita, exc.mus D. PerICLES FELICI, arch. tit. Samosatensis,
Ss. Concilii secretarius generalis, intimavit: Exeant omnes! Sed ma-
neant pueri cantores, qui nos suis cantibus delectent.

Post intervallum 8 momentorum, tecitata fuit oratio: Adswmus ...

Secretarius generalis: Congregationem generalem 166, moderabitur
em.mus ac rev.mus D. card. Tacobus Lercaro, arch. Bononiensis.

Ex hac vita discessit, Patres venerabiles, exc.mus D. Toseph Albers,
ep. Lansingensis in Statibus Foederatis Americae Septemtrionalis. Ore-
mus pro anima ipsius!

Em.mus P. D. EuceNtus card. TisSErANT: De profundis clamavi
ad te, Domine ... (et prosequitur alternatim cum Patribus).

Oremus. Deus, qui inter apostolicos sacerdotes famulum tuum Ioseph
pontificali fecisti dignitate ...

Secretarius generalis: Patres venerabiles, in hac congregatione pro-
cedetur ad suffragandos Modos schematis de presbyterorum ministerio
et vita, utique post lectam relationem.

Sed commissio nos monet ut emendemus errorem qui est in pag. 10,
lin. 19: deleatur verbum « sibi », ita ut textus sic sonet: « ... missio-
nem apostolicam a Christo concreditam ... », sine «sibi» [cf. pag. 111].

Audiatis, Patres, exitus suffragationum super Modis schematis de-
creti de activitate missionali Ecclesiae.



104 ACTA CONC. VATICANI II — PERIODUS IV

Suffragatio 515:

Patres praesentes votantes . . . . . . . 2161
Dixerunt place:t . . . . . . . . . . 2142

non placet . . . . . . . . . 16
Suffragia nulla . . . . . . . . . . . 3

Suffragatio 516:

Patres praesentes votantes . . . . . . . 2.169
Dixerunt placer . . . . . . . . . . 2147
nmow Placet . . « « o o+ & @ 22

Suffragatio 517.

Patres praesentes votantes . . . . . . . 2.169
Dixerant placet . : = o + « » + « » L2112

pon Placet . + o s 4 = x o= s 54
Suffragia nulla . . . . . . . . . . . 3

Suffragatio 518:

Patres praesentes votantes . . . . . . . 2.168
Dixerunt placet . . . . . . . . . . 2152

non placet . . . . . . . . . 14
Sutragia nulls . + « w 5 « % 5 3 w® @ 2

Suffragatio 519:

Patres praesentes votantes . . . . . . . 2.195
Dhizeront plaget . « » o + & 3 & @ » 211D

nom plavet . . & i v s 4 s » 18
Suffragia nulla . . . . . . . . . . . 2

Suffragatio 520:

Patres praesentes et suffragantes . . . . . 2.186
Dixerunt place:r . . . . . . . . . . 2159
HOW DIBGEE « + s i w s & w b 24
placet iuxta modum . . . . . . 1

Suffragia nulla . . . . . . . . . . . 2

Suffragatio 521, de integro schemate de activitate missionali Ecclesiae:

Patres praesentes et suffragantes . . . . . 2182
Dixerunt placez . . . . . . . . . . 2162
non placet . . . . . . . . . 18
placet iuxta modum . . . . . . 1
Suftragivm nullum . . . . . . . . .. 1

Ergo schema decteti de activitate missionali Ecclesiae placuit Patri-
bus in congregatione generali et proponetur Beatissimo Patri ut defe-
ratur sessioni publicae. [ Plausus]

Audiatis, Patres venerabiles! Mox distribuetur vobis fasciculus, ut
ita dicam, continens schema constitutionis pastoralis de Ecclesia in
mundo buius temporis. Revera labor sive ex parte commissionis sive ex
parte nostrae secretariae fuit improbus. Hic textus impressus est hac
nocte [ plausus], et ideo non potuimus omnia dare Patribus, nam fa-
sciculus integer numerat, ni fallor, circa 400 paginas.

In fasciculo, qui distribuitar hodie, continetur integer textus consti-
tutionis pastoralis cum Modis acceptatis; continetur etiam elenchus cor-
rectionum admissarum omnium, ad omnia capita pertinentium scilicet;
et insuper quaesita omnia quae proponentur inde a sabbato proximo.
Praeterea habetur expensio Modorum partis 1.

Alius fasciculus qui continet expensionem Modorum partis II remit-
tetur crastina ad vestra domicilia. Sed videatis, Patres! Facile coniicitur,
quanto labore distineatur nostra Secretaria his ultimis diebus. Nostro
labori additur etiam hic, quia fuit necessarius. Quapropter rogamus vos,
vel melius rogamus eos qui in privatis domiciliis habitant vel sunt ad-
modum pauci in aliqua domo, ut velint ipsi, unus ex ipsis vel aliquis a
secretis, venire ad nostram secretariam in Via Serristori ad alium fascicu-
lum accipiendum, crastina horis matutinis usque ad horam 13,30. Nos
mittemus fasciculos in illas domus, in illa diversoria, in illa loca in ge-
nere, ubi sunt plures Patres. Ergo velitis nos adiuvare hac ultima
occasione. A vobis postulamus tamquam donum finale!

Statuerunt moderatores, cum hodie sint paucae suffragationes, ut
relatio circa modos huius schematis nunc legatur. Sed vos habetis rela-
tionem jam impressam in fasciculo qui distributus est vel distribue-
tur, hoc mane. Ergo, antequam discedamus a congregatione, legetur
relatio generalis citca expensionem Modorum, ita ut unusquisque in
studio iam possit habere aliquam sententiam, aliquam ideam de labore
peracto et ita suffragium dare inde a sabbato proximo.

Suffragationes, ut video, sunt, ni fallor, 13. Sunt 12 utique, sed

habebitur postea suffragatio de integro schemate. Distribuentur ita
suffragationes: sabbato proximo, fient ad 9-10 suffragationes, uti pos-
sibile erit, et feria secunda proxima fient reliquae. Ft cum exspectan-
dum sit — nam est ultima congregatio generalis — ut sciantur exitus
omnium suffragationum, secus non possumus petere a Sanctissimo Do-
mino ut deferatur ad sessionem publicam, quae est postridie, illud tem-
pus in rebus gratissimis insumemus. Videbimus postea. Gratias.

Moderator: Faveat ergo nunc exc.mus D. Franciscus Marty, arch.
Remensis, relator, relationem legere de expensione Modorum super sche-
mate de presbyterorum ministerio et vita.

SCHEMA DECRETI
DE PRESBYTERORUM MINISTERIO ET VITA
TEXTUS RECOGNITUS ET MODI ’

A PATRIBUS CONCILIARIBUS PROPOSITI
A COMMISSIONE DE DISCIPLINA CLERI ET POPULI CHRISTIANI
EXAMINATE *

RELATIO GENERALIS

Venerabiles Patres,

Haec relatio, quam de mandato iterum Commissionis Vobis facio,
Vobis rationem reddere intendit de receptis vel non receptis Modis, quos
Patres in suffragatione diebus 12 et 13 novembris 1965 habita propo-
suerunt. Permulti quidem fuerunt Modi propositi, sed instanti ac continuo
labore Commissio nostra omnes consideravit atque perpendit, tam qui
ab uno Patre quam qui a multis Patribus propositi sunt. Vobis iterum
gratias referimus quam maximas, quia haud paucis Modis adiuvantibus
apti fuerimus qui ad meliorem clarioremque formam textum schematis
reduceremus. Facere non potuimus quin quoad substantiam fideliter
servaremus ipsum schematis decreti textum, quippe qui a Patribus ap-
probatus fuerit. Quae vero mutationes in textu receptae sunt, si sub-
stantiam dictorum intactam relinquunt, perfectiorem tamen eundem, ut

* Hujusmodi fasciculus Patribus distributus fuit in congregatione generali 163,
die 30 novembris 1965.

videtur, eiusque formam certo clariorem reddunt. Praecipuas textus mu-
tationes breviter in hac relatione indicamus, Vobis aliunde de ommnibus
propositis modis responsum Commissionis praebentes in fasciculo quem
prae manibus habetis.

Imprimis quaedam generalia dicenda sunt. Censuit Commissio nomen
« Decretum » esse servandum, nec « Constitutionem » appellati posse
hoc documentum, quippe quod praesertim respiciat pastorale exerci-
tium ministerii Presbytetorum atque rationem vitae sacerdotalis. Dum
enim doctrina de Presbyteratu praebetur in Constitutione dogmatica
« Lumen Gentium », hoc documentum, non secus ac Decretum « De pa-
storali Episcoporum munere in Ecclesia », licet etiam quaedam doctri-
nalia contineat, Decreti nomine merito appellatur.

Titulus documenti est « De Presbyterorum ministerio et vita». Cui
titulo addita non sunt verba « praesertim dioecesanorum », quae aliqui
Patres addenda rogarunt. In hoc enim schemate de Presbyterorum mini-
sterto agitur, et de eorum vita, prout exigitur ab ipso ministerio ad
quod implendum ipso Presbyteratu ordinantur. Quare de omnibus haec
dicta valent Presbyteris, quatenus in ministerio partes habent ii, qui
ceterum ipsius Presbyteratus ratione ad ministerium per se ordinantur.

Divisio schematis remanet uti est, licet aliqui Patres aliam divisionem
proposuerint. Re quidem vera, declarationes non tantum de ministerio
Presbyterorum, sed etiam de eorum vita quae habentur, non valent intel-
ligi nisi in ipsa Ecclesiae missione. Ttaque, oportet in primo Capite ut
tractetur de Presbyteratus natura in missione Ecclesiae, ut sic funda-
mentum pracbeatur commune iis quae de ministerio in Capite IT et de
vita Presbyterorum in Capite III declarantur.

Ad Caput primum quaedam certo dicenda sunt. Satisfacere non potuit
Commissio petitioni quattuor Patrum, qui rogarunt ut in initio aum. 2
insereretur paragraphus, in qua synthetice Christi sacerdotium descri-
beretur, Talis enim additio, quae quidem rationem alicuius « Modi »
excederet, non apparet necessaria, cum non pauca de Christi sacerdotio
in hoc schemate habeantur cumque attendenda semper sit doctrina quam
de sacerdotio Christi et Ecclesiae tradit Constitutio dogmatica « Lumen
Gentium », quae uti fundamentum habenda est omnium in hoc schemate
declaratorum. Sed nec obsecundare potuit Commissio votis eorum Pa-
trum, ad quorum mentem in hoc schemate tradenda esset definitio illa
scholastica sacerdotii, quae fit per affirmationem potestatis consecrandi
Eucharistiam. Cum enim ad mentem huius Concilii, et uxta multorum
Patrum petita, necesse sit ut Presbyterorum sacerdotium connectatur cum
sacerdotio Episcoporum, quod culmen et plepitudo sacerdotii declaratur,
necessario Presbyterorum sacerdotium in hoc schemate considerandum

[5]

est sub respectu non unius muneris, sed trium munerum, atque uti cum
Apostolis eorumque missione colligatum.

Ad Caput II, in quo de Presbyterorum ministerio agitur, quaedam
particularia tantum hic notanda sunt. Petentibus nonnullis Patribus,
explicite quaedam dicuntur de Sacramentis Baptismi, Poenitentiae et
Olei Infirmorum (n. 5). Tuxta aliquorum Patrum votum, in textu re-
cognito Presbyteris etiam speciali modo commendatur sollicitudo reli-
giosorum, virorum et mulierum, quippe qui in domo Domini pars sint
praecellens (n, 6). Petente uno Patre, in n. 9, ubi tractatur de Presby-
terorum cum laicis conversatione, additur quaedam declaratio, quae
obligationes laicorum erga Presbyteros respicit. Re quidem vera textus
anterior de solis Presbyterorum erga laicos obligationibus agebat, et
merito, ut videtur, quaesitum est ut etiam de Presbyterorum iustis ex-
pectationibus sermo fieret. Alias mutationes in textu inductas non pau-
cas, quibus quidem multis satisfit petitionibus, Patres in particularibus
Commissionis responsis videre poterunt.

Caput III, in quo de Presbyterorum vita tractatur, plerique Modi
respiciunt. Imprimis respondere intendimus iis Patribus qui aestimant
textum schematis negligere sanctitatem internam fundatam in animi con-
tentione morali atque proponere sanctitatem mere obiectivam, ipsa qui-
dem consecratione adeptam atque ab ipso ministerii exercitio firmatam.
Textus autem schematis uti iacet non semel necessitatem affirmat sancti-
tatis internae ex virtutum exercitio manantis. Attamen ut clarius appa-
reat schema huius Decreti agere non tantum de sanctitate obiectiva, in
sactamentali ordinatione radicata et ministerio firmata, sed etiam de
sanctitate interna, virtutum exercitio acquirenda, quaedam mutationes
in textu numeri 12 introducuntur: iuxta petita a 2 Patribus, deletur
textus Levitici 21, 8, quippe qui ad solam se referat sanctitatem obiec-
tivam, prout in Veteri Testamento requirebatur; insuper non pauca
adduntur verba, ex quibus manifeste elucet textum etiam sanctitatem
internam spectare.

Tandem, non possumus quin in hac relatione sermonem etiam facia-
mus quaestionis coelibatus, de qua Modi prolati sunt multi, et quandoque
inter se divergentes. Attento animo eos consideravimus, ut Vobis appate-
bit ex responsis ad singulos Modos datis, Ad hanc vero quaestionem
quod attinet, haec praecipua notare necesse videtur. Imprimis simpliciter
omittere non potuimus in numero 16 verba quae ad Presbyteros coniu-
gatos in Ecclesiis orientalibus attinent, licet praetermissio a non paucis
Patribus petita fuerit. Re quidem vera, talis praetermissio, quae alio-
rum Patrum votis esset contraria, procul dubio esset mutatio substantia-
lis textus a Patribus jam approbati; insuper, tali praetermissioni obstat

indoles universalis Decreti, quippe quod pro universa Ecclesia valeat
atque ideo Presbyteros diversorum Rituum in eadem exsistentium re-
spicere debeat. Attamen, in textu de Presbyteris coniugatis agente,
quaedam quae antea habebantur omissa sunt, dum alia adduntur quae
aptiora videntur: praetermittuntur verba quae pertinent ad officia vitae
coniugalis Presbyterorum in matrimonio viventium, quippe quae de
omnibus valeant coniugatis, et Presbyteris non sunt propria; adduntur
vero alia verba, quoad substantiam quidem desumpta ex Litteris En-
cyclicis Pii XI « Ad Catholici sacerdotii ». Praeterea, ad rationes quod
attinet, quibus fulcitur convenientia coelibatus pro Presbytetis, servan-
tur quidem omnes rationes in textu iam approbato quae allegantur, sed
diverso ordine exponuntur: prima ratio aflertur ipsa Presbyterorum
Christo consecratio, quae per coelibatum nova et eximia ratione efficitur;
secundo loco notatur altera ratio, quae nempe in coelibatus valore signi-
ficandi et testificandi consistit. Hoc quidem modo perfecta habetur
textus huius schematis cum Constitutione dogmatica « Lumen Gentium »
et cum Decreto « Perfectionem caritatis » convenientia.

Ad ceteros modos quod attinet, Vos rogamus, Patres venerabiles, ut
responsa legere velitis, quae Commissio, maxima adhibita cura, danda
aestimavit., :

Venerabiles Patres, suffragationi vestrae iterum subiicitur hoc sche-
ma decreti « De Presbyterorum ministerio et vita». Confidit Commis-
sio ut huic etusdem textui diligenter recognito approbationem vestram
plane, et quidem suffragio quasi unanimo, concedere velitis. Haec enim
quasi unanima consensio Praesulum et ipsa carissimis nostris Presbyteris
animum addere potest atque ad eorundem spiritualem profectum non
parum conferre valet.

T Franciscus MarTy
Archiepiscopus Remensis

SCHEMA DECRETI
DE PRESBYTERORUM MINISTERIO ET VITA

PROOEMIUM

1. Presbyterorum Ordinis in Ecclesia excellentiam iam pluries haec
Sacrosancta Synodus in memoriam omnium revocavit.! Cum tamen huic
Ordini in Ecclesiae Chrisii renovatione partes maximi momenti et in
dies quidem difficiliores assignentur, perutile visum est fusius et profun-

dius de Presbyteris tractare; ea quae bic dicuntur omuibus Presbyteris
applicantur, speciatim iis qui curae animarum inserviunt, congrua con-
gruis referendo ad religiosos Presbyteros quod attinet. Presbyteri enim,
sacra Ordinatione atque missione, quam ab Episcopis recipiunt, promo-
ventur ad inserviendum Christo Magistro, Sacerdoti et Regi, cuius parti-
cipant ministerium, quo Ecclesia in Populum Dei, Corpus Christi et
Templum Spiritus Sancti, hic in terris, indesinenter aedificatur. Qua-
propter, ut in adiunctis pastoralibus et humanis persaepe tam funditus
mutatis eorum ministerium efficacius sustineatur atque eorundem vitae
melius provideatur, Sacrosancta haec Synodus quae sequuntur declarat
ac decernit.

NOTAE

! Conc. Var. IL. Const. Sacrosanctum Concilium, de Sacra Liturgia, 4 dec.
1963: A.AS., 56 (1964), p. 97 ss.; Const. dogm. Lumen gentium, 21 nov. 1964:
AAS., 57 (1963), p. 3 ss.; Decr. Christus Dominus, de pastorali Episcoporum mu-
nere in Ecclesia, 28 oct. 1965; Decr. Optatam totius, de institutione sacerdotali,
28 oct, 1963,

NB. Emendationes in textum introductae litteris inclinatis seu ifalicis signi-
ficantur.

Quoad citationes non litterales Sacrae Scripturae, quae in schemate habentur,
referentia non in ipso textu, sed in notis nunc fit. i

Carur I

PRESBYTERATUS IN MISSIONE ECCLESIAE

l

2. [Natura presbyteratus]. Dominus Iesus, « quem Pater sanctifica-

vit et misit in mundum » (Io. 10, 36), unctionis Spiritus qua unctus est '

totum Corpus suum mysticam particeps reddit: in eo enim omnes fideles

sanctum et regale sacerdotium efficiuntur, spirituales offerunt hostias Deo

per Iesum Christum, et virtutes annuntiant Eius, qui de tenebris eos

vocavit in admirabile lumen suum.? Nullum ergo datur membrum quod

in missione totius Corporis partem non habeat, sed unumquodque sancti-

ficare debet Iesum in corde suo,’ et spiritu prophetiae testimonium de
Iesu reddere.*

Idem vero Dominus, inter fideles, ut in unum coalescerent corpus,

in quo « non omnia membra eundem actum habent » (Rom. 12, 4),

guosdam instituit ministros, qui, in societate fidelium, sacra Ordinis po-

testate pollerent Sacrificium offerendi et peccata remittendi atque sa-

cerdotali officio publice pro hominibus nomine Christi fungerentur. [10]
Ttaque, missis Apostolis sicut Ipse missus erat a Patre,’ Christus, per ipsos
Apostolos, consecrationis missionisque suae participes effecit eorum suc-
cessores, Episcopos,’ guorum munus ministerii, subordinato gradu, Pre-
sbyteris traditum est,’ ut in Ordine presbyteratus constituti, ad rite ex-
plendam missionem apostohcam a Christo concreditam, Ordinis epISCO-
palis essent cooperatores.’

Officium Presbyterorum, utpote Ordini episcopali coniunctum, parti-
cipat auctoritatem qua Christus Ipse Corpus suum extruit, sanctificat et
regit. Quare sacerdotium Presbyterorum initiationis christianae Sacra-
mentz quidem supponit, peculiari tamen illo Sacramento confertur, quo
Presbyteri, unctione Spiritus Sancti, speciali charactere signantur et sic
Christo Sacerdoti configurantur, ita ut in persona Christi Capitis agere
valeant.”

Munus Apostolorum cum pro sua parte participent, Presbyteris
gratia datur a Deo ut sint ministri Christi Tesu in gentibus, sacro Evan-
gelii munere fungentes, ut fiat oblatio gentium accepta, sanctificata in
Spiritu Sancto." Per Evangelii enim apostolicum nuntium convocatur et
congregatur Populus Dei, ita ut omnes ad hunc Populum pertinentes
sanctificati cum sint Spiritu Sancto, seipsos offerant « hostiam viventem,
sanctam, Deo placentem » (Rom. 12, 1). Per Presbyterorum autem mi-
nisterium sacrificium spiritvale fidelium conswmmatur in unione cum
sacrificio Christi, unici Mediatoris, quod per manus eotrum, romine to-
tius Bcclesiae, in Eucharistia incruente et sacramentaliter offertur, donec
Ipse Dominus veniat.” Ad hoc tendit atque in hoc consummatur Presby- [11]
terorum nrinisterium. Eorum enim ministratio, quae ab evangelico nuntio
incipit, e Sacrificio Christi suam vim et virtutem haurit, atque eo ten-
dit ut « tota redempta civitas, hoc est congregatio societasque sanctorum,
universale sacrificium offeratur Deo per Sacerdotem Magnum, qui etiam
se ipsum obtulit in Passione pro nobis, ut tanti Capitis corpus es-
semus »,”

Finis igitur quem ministerio atque vita persequuntur Presbyteri est
gloria Dei Patris in Christo procuranda. Quae gloria in eo est quod ho-
mines opus Dei in Christo perfectum conscie, libere atque grate acci-
piunt, #lludgue in tota vita sua manifestant. Presbyteri itaque, sive ora-
tioni et adorationi vacent, sive verbum praedicent, sive Eucharisticum
Sacrificium offerant et cetera Sacramenta administrent, sive alia pro ho-
minibus exerceant ministeria, conferunt cum ad gloriam Dei augendam
tum ad homines in vita divina provebendos. Quae omnia, dum ex Pa-
schate Christi manant, in glovioso Eiusdem Domini adventu consumma-
buntur, cum Ipse tradiderit Regnum Deo et Patri™



[11]

[12]

112 ACTA CONC. VATICANI II — PERIODUS IV

3. [ Presbyterorum in mundo condicio]. Presbyteri, ex hominibus as-
sumpti et pro hominibus constituti in iis quae sunt ad Deum u# offerant
dona et sacrificia pro peccatis,” cum ceteris hominibus, tamquam cum
fratribus conversantur. Sic et Dominus Jesus, Filius Dei, homo ad ho-
mines a Patre missus, habitavit in nobis et voluit per omnia fratribus
assimilari, absque tamen peccato.” Ipsum iam imitati sunt sancti Apo-
stoli, et testatur beatus Paulus, Doctor gentium, « segregatus in Evan-
gelium Dei » (Rom. 1, 1), omnia omnibus se factum esse ut omnes fa-
ceret salvos.” Presbyteri Novi Testamenti, vocatione quidem et ordi-
natione sua, quodam modo in sinu Populi Dei segregantur, non tamen ut
separentur, sive ab eo, sive a quovis homine, sed ut totaliter consecrentur
opeti ad quod Dominus eos assumit.” Ministri Christi esse non possent
nisi alius vitae quam terrenae testes essent et dispensatores, sed neque
hominibus inservire valerent si ab eorum vita condicionibusque alieni
remanerent.” Ipsum eorum ministerium speciali titulo exigit ne huic
saeculo sese conforment; * simul tamen requirit ut in hoc saeculo inter
homines vivant, et sicut boni pastores oves suas cognoscant, easque etiam
quae non sunt ex hoc ovili adducere quaerant, ut et ipsae vocem Christi
audiant et fiat unum ovile et unus Pastor.” Quod ut consequi valeant
multum conferunt virtutes quae in humano consortio merifo aestimantur,
ut sunt cordis bonitas, sinceritas, robur animi et constantia, assidua iusti-
tiae cura, urbanitas aliaeque, quas Apostolus Paulus commendat, dicens:
« Quaecumque sunt vera, quaecumque pudica, quaecumque iusta, quae-
cumque sancta, quaecumque amabilia, quaecumque bonae famae, si qua
virtus, si qua laus disciplinae, haec cogitate » (Phil. 4, 8).”

NOTAE

' Cf. Mt. 3, 16; Lc. 4, 18; Act. 4, 27; 10, 38.

2Cf. 1Pt 2,5et9.

3 Cf. 1 P 3, 15.

* Cf. Apoc. 19, 10; Conc, Var. 11, Const. dogm. Lumen gentium, 21 nov.
1964, n. 35: AAS., 57 (1965), pp. 40-41.

5 Conc, Trip., Sess. 23, cap. 1 et can. 1: DENz. 957 et 961 (1764 et 1771).

8 Cf. Io. 20, 21; Conc. Var, IL, Const, dogm. Lumen gentium, 21 nov. 1964,
n. 18: A.A.S., 57 (1965), pp. 14-15.

" Cf. Conc. Vat. II, Const. dogm. Lumen gentium, 21 nov. 1964, n. 28:
AAS., 57 (1965), pp. 33-36.

8 Cf. ibid.

? Cf. Pont. Rom., « De Ordinatione Presbyteri », Praefatio. Haec vetba jam
inveniuntur in Sacramentario Veronensi (ed. L. C, Mohlberg, Romae 1956, p. 122);
item in Missali Francorum (ed. L. C. Mchlberg, Romae 1957, p. 9); item in Libro
Sacramentorum Romanae Ecclesiae {ed. L. C. Mohlberg, Romae 1960, p. 25); item

in Pontificali Romano-Germanico (ed. Vogel-Elze, Citta del Vaticano 1963, vol. I, [12]

p- 34).

0 Cf. Conc. Var. 11, Const. dogm. Lumen gentium, 21 nov. 1964, n. 10:
AAS., 57 (1965), pp. 14-15.

' Cf. Rom. 15, 16 gr.

2Cf. 1 Cor. 1, 26.

B 8. Aucustinus, De civitate Dei, 10, 6: PL 41, 284.

¥ Cf. 1 Cor. 15, 24.

5 Cf. Hebr. 5, 1.

6 Cf. Hebr. 2, 17: 4, 15.

T Cf. 1 Cor. 9, 19-23 Vg.

B Cf. Ace. 13, 2.

« Huiusmodi vere religiosae ac moralis petfectionis studium magis magisque
excitatur externis etiam condicionibus, quibus Ecclesia vitam agit; nequit enim ea
immobilis manere atque incuriosa vicissitudinis humanarum rerum, quae circa sunt
et multiplicem vim habent ad eius agendi rationem, eique modum et condiciones
imporunt. Pro comperto sane est, Ecclesiam ab humana consortione non seiungi,
sed in ea versari, ideoque ipsius filios ab eadem moveri ac duci, eiusque cultum
civilem imbibere, legibus obtemperare, mores induere. Haec vero Ecclesiae consue-
tudo cum humana societate continenter difficiles parit quaestiones, quae nunc potis-
simum praegraves sunt... {...) Gentium Apostolus ita suae aetatis christianos horta-
batur: Nolite iugum ducere cum infidelibus. Quae enim participatio iustitiae cum
iniguitate? aut gquae societas luci ad tenebras?... aut guae pars fideli cum infideli?
(2 Cor. 6, 14-15). Hanc ob causam qui in praesenti educatores praeceptoresque in
Ecclesia agunt, eos necesse est catholicam iuventutem commonefacere praestantis-
simae condicionis suae, atque officii, quod inde nascitur, vivendi in hoc mundo,
non autem ad huius mundi sensum, convenienter ad hanc precationem, a Christo
Iesu pro discipulis suis factam: Non rogo #f follas eos de mundo, sed wt serves
eos a malo: de mundo non sunt, sicut et ego non sum de mundo (Io. 17, 15-16).
Quam precationem asciscit stbi Ecclesia.

Nihilominus tamen huiuscemodi discrimen non idem significat atque disiunctio-
nem; neque neglegentiam declarat, neque metum neque contemptionem. Etrenim
cum Ecclesia se ab hominum genere discernit, adeo huic non obsistit, ut potius
cutn eo coniungatur » (PavLus VI, Litt. Encycl. Ecclesians suam, 6 aug. 1964:
AAS., 56 [1964] p. 627 et 638).

2 Cf, Rom. 12, 2.

A (1. Io. 10, 14-16.

2 Cf. S. Porycarpeus, Epist. ad Philippenses, VI, 1: « Et presbyteri sint ad
cotnmiserationem proni, misericordes erga cunctos, aberrantia reducentes, visitantes
infirmos omnes, non neglegentes viduam aut pupillum aut pauperem; sed solliciti
semper de bono coram Deo et hominibus, abstinentes ab omni ira, acceptione
personarum, iudicio iniusto, longe recedentes ab omni avaritia, non cito credentes
adversus aliquein, non severi nimium in iudicio, scientes nos omnes debitores esse

peccati » (ed. F. X. Funk, Patres Apostolici, 1, p. 303).

[13]

ACTA CONC. VATICANI II — PERIODUS IV

RELATIO
DE SINGULIS NUMERIS PROOEMII ET CAPITIS I

apparuit:

suffragatione de Prooemio et integro Capite I schematis « De mi-
nisterio et vita Presbyterorum », die 12 novembris 1965, sequens exitus
Praesentes votantes . . . . . . . 2154
Placet . . . . . . . . . . . 1772
Non placet . . . . . . . . . 16
Placet iuxta modum . . . . . . 361
Vota nulla . . . . . . . . . 5

Prooemium ergo et integrum Caput I, cum omnibus suis partibus, a
Congregatione Generali approbata sunt. Omnes Modi, a Patribus intro-
ducti, praevie examinati sunt a Subcommissione, deinde a Commissione
Plenaria iudicati.

1 —

MODI GENERALES

Rogant aliqui Patres (47) ut titulus documenti sit Constitutio, non
vero Decretum, quia doctrinalis indoles schematis atque momen-
tum quod habet suadent ut iam nunc Constitutio appelletur.
Remaneat appellatio Decretum, quia, licet doctrinalis habeatur
expositio de natura Presbyteratus, documentum praesertim re-
spicit pastorale exercitium ministerii Presbyterorum atque ra-
tionem vitae sacerdotalis. Ipsa doctrina de Presbyteratu iam
in Constitutione dogmatica De Ecclesia traditur, sicut in eadem
traditur doctrina de Episcopatu. Sicut documentum De pasto-
rali Episcoporum munere in Ecclesia merito vocatur Decretum,
ita et documentum de Presbyterorum ministerio eorumque vita
vocari debet Decretum.

Rogant non pauci Patres (139) ut titulus Decreti sit « De mi-
nisterio et vita Presbyterorum speciatim dioecesanorum ». Ra-
tiones allegantur quia schema non agit de sacerdotio qua tali,
sed de sacerdotibus dioecesanis et nonnisi analogice de illis qui

N.B. Referentia quae in his relationibus saepe fiunt ad paginas et lineas sche-

matis remittunt ad fextum emendatum editionis Patribus traditae die 9 currentis
mensis novembris.

in ministetio inserviunt, et quia quae dicuntur de spiritualitate [14]
Presbyterorum exclusive valent de sacerdotibus dioecesanis, non
vero de religiosis, qui habent spiritualitatem propriam.

R. — Cum de ministerio Presbyterorum quaestio sit, et de vita eorum [15]
uti exigitur ab ipso ministerio, declarationes schematis reapse
valent de omnibus Presbyteris, qui in ministerio partem ha-
bent; ceterum Presbyteratus ordinatur ad ministerium, ita ut
per se valeant declarationes de omnibus Presbyteris, quatenus
de facto in ministerio partes habent,

3 — Rogant aliqui Patres (43) ut alia divisio schematis habeatur,
et dividatur Decretum in duo capita, quorum primum quattuor
partes complectatur, scilicet 1) Presbyteratus in missione Ec-
clesiae; 2) Presbyterorum munera; 3) Presbyterorum habitudo
ad alios; 4) Presbyterorum distributio et vocationes sacerdota-
les; et quorum alterum agat de vita Presbyterorum. Ratio alle-
gatur, quia munera non possunt intellegi et definiri nisi in mis-
sione Ecclesiae, cuius sunt pars integra.

R. — Maneat divisio uti est. Verum est munera Presbyterorum intel-
legi debere in missione Ecclesiae, sed etiam quae de Presbyte-
rorum vita dicenda sunt et dicuntur tantummodo intelleguntur
in missione Ecclesiae. I[taque antequam de muneribus et de
ministerio atque postea de Presbyterorum vita quaestio esse
possit, tractatur de natura Presbyteratus, scilicet de Presbyte-
ratu in missione Ecclesiae. Haec expositio de natura Presbyte-
ratus, cum commune fundamentum praebeat iis quae dicuntur
de ministerio et iis quae dicuntur de vita Presbyterorum, prae-
mitti debet, et ideo in Primo Capite de eadem tractatur.

4 — Latinitatis causa, titulus sit: De Presbyterorum ministerio et
vita (1 Pater).
R. — Accipitur Modus.

AD SINGULOS NUMEROS
AD NUMERUM 1

5 — Proponunt 64 Patres alium ordinem eorum quae dicuntur in
Prooemio, in quo assumi deberent linn. 1-28 pag. 50, nempe
duae primae paragraphi Conclusionis. Sic iam ab initio quae di-
cuntur de difficultatibus hodiernis Presbyterorum proponeren-
tur, et bene connecterentur cum affirmatione accommodationis
ad necessitates pastorales temporis huius.

Modus non accipitur: mutationem nimiam induceret, necnon
Prooemium nimis longum redderet. De difficultatibus aptus
locus invenitur in Exhortatione finali.

Pag. 9, linn. 7-11: Criticam movent 78 Patres quia modus di-
cendi unitatem sacerdotii non bene servaret, acsi esset duplex
Sacramentum Ordinis, unum pro Presbyteris dioecesanis, alte-
rum pro religiosis curae animarum non incumbentibus. Diversos
Modos proponunt.

Admittitur Modus a 61 Patribus propositus, nempe: « perutile
visum est fusius et profundius de Presbyteris tractare; ea quae
bic dicuntur omnibus Presbyteris applicantur, speciatim iis qui
curae animarum inserviunt, congrua congruis referendo ad reli-
giosos Presbyteros quod attinet ».

Pag. 9, lin. 11. Addatur: «...inserviunt, immo et Episcopis ».
Ratio est quia Episcopi sunt «conseniores» {cf. I Pr. 5, 1);
psychologice ita facilius exhortationes et admonitiones accipien-
tur (1 Pater).

Non admititur. Episcopi fam suum « speculum» acceperunt in
Decreto De pastorali Episcoporum munere in Ecclesia. Nunc de
Presbyteris sermo fit. Hic vel illic, in textu, vox «sacerdotes »
adhibita est, quando dicta ad Episcopos simul ac ad Presbyte-
ros formaliter referri debent.

Pag. 9, linn. 15-17. Non placet modus loquendi, quia Ecclesia
est Populus Dei, Corpus Christi et Templum Domini; non
« aedificatur » (1 Pater).

Non accipitur. Cf. M¢. 16, 18; Eph. 2, 21-22; 4, 12 et 16.

Pag. 9, linn. 16-17. Dicatur: « Templum Spiritus Sancti», ita
ut praesentatio trinitaria Fcclesiae melius consonet cum verbis
Const. Lumen gentium et Decreti De activitate missionali Ec-
clesige (1 Pater).

Modus accipitur ad mentem. Scribatur: «Templum Spiritus
Sancti».

Pag. 9, lin. 15. Dicatur: «...cuius participant in Episcopo
(vel una cum Episcopo) ministerium ». Ratio est quia in sche-
mate plerumque videntur Presbyteri seorsum ab Episcopo mini-
sterium exercere. Atqui Presbyteri munus essentialiter cum
Episcopi munere coniungitur {1 Pater).

Modus non admittitur, quia iam sufficienter rationi allatae pro-
videtur: cf. passim, et speciatim n. 7. Cf. etiam responsiones
ad Modos nn. 14, 22 et 24.

11 — Pag. 9, linn. 22-23. Dicatur: «quae sequuntur staiuit (vel
declarat) », quia verba «declarat et decernit» iuridismum so-
nant (1 Pater).

R. — Non admittitur: «statuit » mutatum est propter ipsam ratio-

nem allatam (cf. pag. 54, sub litt. F); «declarat» insufficiens
est, quia revera aliqua decernuntur.

AD NUMERUM 2

12 —

13 —

14 —

In initio huius numeri inseratur brevis paragraphus, ubi syn-
thetice sed expresse personale Sacerdotium Christi describatur
in suis elementis essentialibus (4 Patres).

Rationes sane validas afferunt. Attamen hoc novis explicationi-
bus indigeret, quae rationem alicuius « Modi » excedetent. Ergo
non accipitur.

Unus Pater dicit: «Etsi forte colligi posset ex primo capite et
prioribus numeris capitis secundi quod essentialis ratio Presby-
teratus desumitur ex ordine ad Eucharistiam in cuius consecra-
tione Presbyter mortem Christi Deo sacramentaliter offert, nec-
non panem vitae sibi et fidelibus, postmodum ipsis distribuen-
dum, conficit, haec veritas fundamentalis nervoso quodam modo
esset in textu exprimenda»; textum inserendum proponit. Cui
aliquo modo accedunt alii tres Patres.

Modus, ut proponitur, non accipitur. Attamen intentioni vel
rationi aliquo modeo satisfit, fortius sublineando momentum
SS. Eucharistiae quam Presbyteri consecrant ac celebrant, nempe
inserendo, pag. 12, lin. 23, post ref. 1 Cor. 11, 26: «Ad hoc
tendit atque in hoc consummatur Presbyterorum ministerium »,
et, in lin. 38, «sive Sacrificium Eucharisticum offerant ». Cf.
etiam n. 5 schematis et responsum ad Modum sequentem, nec-
non ad Modum n. 19.

Unus ex tribus memoratis Patribus vellet ut clarius definiretur
Sacerdotium ministeriale, et hoc praecise e munere eucharistico.
Hic vel illic providetur. Maior tamen pars Patrum, ut ex ani-
madversionibus in Aula factis vel in scriptis Commissioni trans-
missis patet, vult ut sacerdotale Presbyterorum munus ex Epi-
scoporum munere quasi derivari ostendatur atque cum eo con-
nectatur; illud autem Episcoporum munus latius patet quam
munus Eucharisticam, quamvis in illo consummetur, et proprie
apostolicum censeri debet, sicut patet ex Const. dogm. Lumen

[17]

gentium (c. 3) et ex Decreto De pastorali Episcoporum munere
in Ecclesia. Haec conciliaria documenta ante oculos habere opor-
tet, sicut et Commissio semper habuit. Sacerdotium Presbyte-
rorum in eadem linea ac sacerdotium Episcoporum, positis po-
nendis, delineandum est.

Unus Pater vituperat textum, quia de sacerdotio, ut ait, « meta-
phorico » fidelium prius agit. Modum non proponit.

a) Vox «metaphoricum » consulto in Const. dogm. Lamen
gentium omissa est (cf. nn. 8 et 34).

b) A sacerdotali munere totius mystici Corporis Christi inci-
piendum est, sicut res ipsa exigit et sicut fecit Const. dogm.
Lumen gentium. Eo magis quod Presbyterorum sacerdotium
ministeriale est, simul ac hierarchicum. Respicit ergo servitium
Populi sacerdotalis Dei.

Pag. 11, linn. 2-5. Dicatur: «Dominus Iesus, “quem Pater
sanctificavit et misit in mundum” (lo. 10, 36), unctionis Spiri-
tus Sancti a Patre acceptae (Act. 10, 38; Lc. 4, 18), totum
Populum Dei participem reddit» (1 Pater).

Modo proposito satisfit pro parte, dicendo: «unctionis §piri-
tus qua unctus est», et addendo, in nota, ref. ad Ms 3, 16;
Lc. 4, 18; Act. 4, 27; 10, 38.

Pag. 11, lin. 8. Dicatur « virtutes », loco « virtutem » (1 Pater).
Modus admittitur.

Pag. 11, linn. 14-15. Criticam movent 8 Patres citca vetba
« spiritu prophetiae » et citationem Apoc. 19, 10. Dicunt enim
prophetiam peculiare charisma esse, quod nonnullis tantum da-
tur (cf. 1 Cor. 12, 29); ideo postulant ut hoc incisum deleatur.
Non admittitur, quia: @) non agitur de peculiari charismate, sed
de participatione omnium fidelium muneris prophetici Christi,
in sensu numeri 35 Const. dogm. Lumen gentium (in quo refe-
rentia invenitur ad Apoc. 19, 10); ) in Apoc. agitur non de
solo Ioanne, sed de «testimonio Iesu», quod habent omnes
fideles: cf. 19, 10 et 12, 17. Fiat tamen in nota referentia ad
Const. Lumen gentium, n. 35.

Pag. 11, linn. 19-21. Mutationes petunt 57 Patres, et quidem:

@) Ne intellegi possit Presbyterorum sacram potestatem ex eo
unice profluere quod sacerdotali officio publice pro hominibus
ipsi funguntur (4 Patres). Inde unus Pater proponit ut dicatur:

«sacra Ordinis potestate pollentes»; alius: « ...pollentes, pro
hominibus nomine ipsius Christi, sacerdotali officio fungeren-
tur ».

b) Ex eisdem Patribus, unus proponit ut dicatur: «...in so-
cietate fidelium, hierarchica dignitate pollentes, sacerdotali et
pastorali officio pro hominibus fungerentur »; ita ut clare et
plene affirmetur guod sit et guid sit hierarchia.

c) Alius Pater proponit ut scribatur: «...pollentes, Sacer-
dotium Christi sacramentaliter hic in terris perpetuarent ».

d) Dicatur: «...instituit ministros, qui, in communitate fide-
lium, bonorum spiritualium ex voluntate divina gandentinm haec
bona spiritualia hominibus tradant » (52 Patres).

@) Admittitur et, prae oculis quoque habita mente Patrum de
quibus in Modo 13, scribatur: «sacra Ordinis potestate polle-
rent Sacrificium offerendi et peccata remittendi, atque sacerdotali
oflicio publice pro hominibus nomine Christi fungerentur ». At-
tamen non deletur vox « publice », quia est expressio formalis et
apta ut distinguatur sacerdotium personale et privatum omnium
christifidelium a sacerdotio ministrorum. Sic aliquo modo satis-
fit animadversioni %). ,

¢) Formula proposita sufficiens non videtur, quia hoc etiam
faciunt, suo modo, omnes baptizati. Intentioni autem Modi sa-
tisfit mutatione acceptata.

d) Sic insufficienter dicerentur quae dicenda sunt. Talis enim
definitio etiam simplicibus charismaticis applicari posset. Insu-
per indoles hierarchica ministrorum fortius exprimi debet.

Pag. 11, linn. 25-27. Censent 81 Patres ex textu, prout iacet,
concludi posse Presbyteratus Ordinem non ab Apostolis, sed ab
Ecclesia ipsa, qua talem institutum fuisse. Proponunt diversos
Modos, quotum revera plutes vexatam hanc quaestionem ditimere
dicetentur modo strictiori et minus prudenti quam Concilium
Tridentinum (cf. DENZ. 966; DENZ.-ScH. 1776) vel Const. dogm.
Lumen gentium, n. 28.

Intentioni Modorum horum satisfit dicendo: « Episcopos, g#o-
*um munus ministerii, subordinato gradu, Presbyteris tradifum
est, ut in Ordine ... ». Sic factum exprimitur, quin difficilis quae-
stio historica dirimatur ac dogmati detrimentum vel minimum
afferatur,

Pag. 11, linn. 27-28. Loco « Presbyteris legitime tradiderunt »,
scribatur: « Cum Presbyteris ex virtute Spiritus Sancti communi-

[19]

caverunt ». Ratio est quia sic modus dicendi erit minus canoni-
sticus et magis theologicus, et sic etiam melius servatur paralleli-
smus cum lineis praecedentibus (25 Patres).

Non admittitur. Formula enim proposita, etsi iuste de Spiritu
Sancto mentionem faciat, non sufficienter exprimit indolem bie-
rarchicam Ordinationis.

Pag. 11, lin. 32:

2) Deleatur verbum « etiam », ne ulla insinuetur oppositio inter
officium Presbyterorum et offictum Episcoporum (74 Patres).

b) Ex iisdem Patribus, 72 proponunt ut dicatur: «Officium
Presbytetorum, utpote Ordini episcopali comiunctum, partici-
pat...». Ratio est ne videatur Presbyteros ad Christum directe
et immediate referri, cum natura sua et Ordine suo sint Ordinis
episcopalis cooperatores.

¢) Dicatur: «...Officium Presbyterorum ad sacerdotium com-
mune fidelium ordinatur, sed ad illud, quantum sublime, reduci
non potest. Participat ewim auctoritatem...». Ratio eadem est
quam ratio indicata pag. 54, sub littera E (1 Pater).
Ad 2) accipitur; ad 5) accipitur, et ad mentem, ideo dicatur:
« Officium Presbyterorum, wutpote Ordini episcopali coniunc-
tum, participat...»; ad ¢) non accipitur, quia non est necessa-
rium: providetur in toto schemate. Insuper de tali «ordina-
tione » ad commune fidelium sacerdotium, etsi in Const. dogm.
Lumen gentium inniti posset {cf. n. 10, 2), difficultates alibi
motae sunt.

Pag. 12, linn. 1-3. Periculum cuiusdam ambiguitatis vident 9
Patres in modo loguendi de «fundatione » Ordinis in Sacramen-
tis initiationis christianae, et diversas formulas proponunt.
Accipitur, ad mentem, et scribatur: «Sacerdotium Presbytero-
rum initiationis christianae Sacramenfe quidem supponit, pecu-
liari tamen illo Sacramento confertur ... ».

I) Pag. 12, linn. 4-6. Loco «speciali charactere donantur, et
sic ... valeant», dicatur: «speciali dono ac particulari modo
Christo sacerdoti configurantur, ita ut missionis episcopalis par-
ticipes facti, in persona Christi...». Quia: @) Vox «character »
scholastice sonat et gratiam non significat; 5) De participatione
missionis episcopalis mentio fiebat in textu antiquo et reassu-
mi debet, quia ad fundamenta doctrinalia pertinet, sicut patet
ex Const. Lumen gentium et ex ipso intento totius schematis
(1 Pater).

IT) In lin. 5, ubi dicitur « Christo Sacerdoti configurantur »,
addatur vox «specialiter », quia iam baptismo omnes fideles
Christo Sacerdoti configurantur (1 Pater).

ITI) Loco « donantur », scribatur «signantur» (1 Pater).

IV) Deleatur vox «sic» in lin. 5. Ratio est quia aliter signi-
ficare videretur configurationem cum Christo in solo charactere
consistere (1 Pater).

V) In lin. 6 restituantur verba prioris textus, et dicatur: «ita
ut missionis episcopalis particeps factus »; sed in lin. 8, insuper
scribatur « Munus quidem Apostolorum, cum pro sua parte in
Episcopo (vel: in coniunctione cum Episcopo, vel: in Episcopi
mysterio; vel: in Episcopi ministerio) participent» (1 Pater).
Ad I), @) Vox «character » traditionalis est, nec insane sapit
scholam; non sufficit verbis indistinctis uti quibus exprimerentur
insimul character et gratia.

Ad I), &) Non admittitur, quia haec idea passim in schemate
exprimitur,

Ad II) Iam provlsum cum dlcatur « speciali charactere ...,
et sic, Christo ..

Ad IIT) Acc1p1tur. |

Ad 1V) Non admittitur: «sic» necessarium est ad exprimen-
dum qua ratione Christo Sacerdoti specialiter configurantur. Nullo
modo insinuatur solo charactere Presbyteros Christo configurari.

Ad V) Non accipitur expressio «in Episcopo», vel alia si-
milis, quia sic canonizaretur aliqua conceptio, forsan probabilis,
certe tamen disputabilis.

Scribatur ergo: « quo Presbyteri, unctione Spiritus Sancti spe-
ciali charactere signantur, et sic Christo Sacerdoti configurantur,
ita ut in persona Christi Capitis agere valeant ».

Pag. 12, lin. 7. Addantur verba: «... valeant. Ad Evangelium
praedicandum, fideles pascendos et ad divinum cultum celebran-
dum ». Ratio est quia haec verba erant in textu priori, et desu-
muntur ex Const. Lumen gentiuwm, insuper, verbum faciunt de
cultu celebrando, de quo nullibi loquitur hoc Decretum (1 Pater).

Modus, sicuti proponitur, non admittitur; quia: &) oneraret
sententiam iam longam; &) Presbyteri semper dicuntur partici-
pare Episcoporum munera, quae revera talia sunt; ¢) verum
non est de cultu nullibi sermonem fieri: cf. inter alia n. 5 sche-
matis et additionem factam ad calcem praesentis numeri.

[20]

Pag. 12, lin. 8. Deleatur verbum « quidem ». Erronee enim ad-
hibetur; munere transitionis inter duas paragraphos sufficienter
fungitur propositio causalis « munus... participent » (1 Pater).
Accipitur.

Pag. 12, lin. 8 et ss. Unus Pater censet totam hanc paragraphum
vix intelligi posse ab ordinariis Presbyteris. Nullum tamen Mo-
dum proponit.

Textus jam a magna maioritate Patrum apptobatus est. Expla-
nandus erit modo congruo.

Pag. 12, lin. 10. Deleantur verba «in gentibus » et loco eorum
dicatur « omni creaturae »: quod clarius et magis biblicum videtur
(2 Patres).

Non admittitur. Sunt enim verba ipsius S. Pauli. Nec argui potest
ex hoc quod in Decreto De activitate missionali Ecclesiae, vox
« gentes » designat paganos, quia adhibetur in alio contextu, in
alio schemate, quin pagani excludantur a praesenti considera-
tione.

Pag. 12, linn, 10-11. Loco «sacerdotio Evangelii fungentes »,
dicatur « Sacro Evangelii munere fungentes ». Ratio est scriptu-
ristica, et innititur alicui dissertationi a Perito factae (1 Pater).
Modus accipitur, et ad mentem.

Pag. 12, lin. 15 et ss. Dicatur: «... congregatur Populus Dei
ad celebrandum sacrificium Christi, Unici Mediatoris, quod per
manus Presbyterorum in Eucharistia incruente et sacramentaliter
celebratur donec veniat (cf. 1 Cor. 11, 26). Quo fif ut omnes ad
bunc Populum pertinentes, sanctificati cum sint Spiritu Sancto,
seipsos offerre possint «hostiam viventem, sanctam, Deo pla-
centem » (Rome. 12, 1) ». Sic melius apparet Eucharistiam metam
esse congregationis Populi Dei et fontem a quo emanat virtus
sacrificii spiritualis (74 Patres).

Modus sicut formulatur non accipitur. Quia: @)} Populus Dei,
non ad hoc tantum congregatur; 5) sic non congrue distingueten-
tur duo gradus: primus, in quo fideles ipsi sese Deo offerunt
hostiam viventem, etc. (Rom. 12, 1; 15, 16), alter in quo Pre-
sbyteri agunt ita ut sacrificium spirituale fidelium coniungi pos-
sit sacramentaliter pleneque Sacrificio Christi. Rationi tamen al-
latae et intentioni Modi satisfieri videtur acceptando Modum se-
quentem,

Pag. 12, linn. 18-22. Dicatur: «... (Row. 12, 1), Per Presbyte-
rorum autem wministerium sacrificium spirituale fidelium consum-

matur in unione cum sacrificio Christi, unici Mediatoris, quod per
manus eorum, nomine totius Ecclesiae, in Eucharistia incruente
et sactamentaliter offersur, donec...». Textus emendatus denuo
emendari debet. Etenim: 4) spirituale sacrificium fidelium iam
ante celebrationes Missarum coniungitur cum sacrificio Christi,
scilicet mentaliter et ipsis fidelibus operantibus; haec coniunctio
vero consummatur in celebratione SS. Eucharistiac a Presbyte-
ris facta una cum fidelibus; %) utile videtur hic adiungere Pre-
sbyteros nomine Ecclesiae offerre, quia hoc a Concilio Tridentino
dicitur, et rationem praebet propter quam sactificia spiritualia
fidelium cum Eucharistia coniungi possint ac debeant (1 Pater).
Modus accipitur, ad mentem.

Pag. 12, lin. 17. Loco « possint », dicatur « debent ». Ratio est
ut melius respondeatur verbis S. Pauli dicentis « Obsecro... »
(Rowe. 12, 1) (1 Pater).

Modus, sicut proponitur, non accipitut, quia est alia idea. Dica-
tur tamen: «seipsos offerant ».

Pag. 12, linn. 18-23. Dicatur: « Presbyteri awzen sacrificium
spirituale fidelium coniungere valent cum sacrificio Christi, unici
Mediatoris, quod manibus suis in Eucharistia celebtant, do-
nec...» (1 Pater).

Textus aliquo modo mutatus (cf. Modum 31) quaesitui satisfacit.

Pag. 12, linn. 18-23. Proponitur mutatio sat substantialis, nempe:
« Per manus Presbyterorum quidem Ipse Spiritus Christi, “unus
et idem in Capite et in membris existens”, sacrificium spirituale
fidelium cum sacrificio cruento Capitis, cui adfuit, coniungit. In
Eucharistia enim, pracsente Spiritu Christi, per ministerium Pre-
sbyterorum sacrificium cruentum Capitis repraesentatur et in-
ctuente sacramentalitergue celebratur donec Ipse Dominus ve-
niat {cf. I Cor. 11, 26)». Quia: 4) Presbyteri sacrifictum spiri-
tuale fidelium cum sactificio Christi solummodo eo coniungunt,
quod Ipse Spiritus Christi primarie hanc coniunctionem efficit,
sicut patet ex textibus in nota adnexis, et quod idem Spiritus
praesens est in sacrificio altaris; %) sublineatur momentum oecu-
menicum {1 Pater).

Mutatio esset nimis substantialis ideogue non accipitur.

Pag. 12, lin. 19, Addatur: «...Presbyteri #¢ Ecclesiae ministri»
{4 Patres).

Aliquo modo iam provisum est in Modo n. 31 («nomine totius
Ecclesiae »); ceterum, Presbyteri agunt, non ut Ecclesiae ministri,

sed ut ministri Christi (cf. Lumen gentium, nn. 10, 2 et 28; «in
persona Christi agentes »).

Pag. 12, linn. 23-24. Tam dictum est supta (in Modo n. 13) Com-
missionem censere, post citationem ex 1 Cor. 11, 26, addere opor-
tere verba haec: « Ad hoc tendit atque in hoc consummatur
Presbyterorum ministerium ».

Pag. 12, lin. 24. Loco « Ministratio igitur eorum », scribatur:
« Eorum igitur ministratio» (1 Pater). :
Accipitur. Dicatur tamen, ratione Modi praecedentis: « Eorum
enim ministratio ».

Pag. 12, lin. 31. Addatur: «... corpus essemus”, Ita Preshy-
teri, inter primum et secundum adventum Domini, essentiali-
ter a Christo Domino mittuntur, unctione Spiritus Sancti conse-
crati, ut Mysterium Paschale annuntient, actuent et significent,
el ut ita praeparent definitivam recapitulationem omnium in
Christo, in fine temporum consequendam, cum Christus iterum
apparuerit ad tradendum Regnum Deo et Patri». Opportunum
est praesentare, expressis verbis, notionem Mysterii Paschalis
et eschatologiae, de quibus ne ullum verbum in schemate (4
Patres).

Non admittitur Modus, neque ratio: cf. pag. 12, linn, 23-27;
pag. 17, linn. 9-10; etc. Cum tamen res maximi momenti sit,
additur in fine totius numeri 2 (pag. 12, lin. 41): « Quae omnia,
dum ex Paschate Christi manant, in glorioso Eiusdem Domini
adventu consummabuntur, cum Ipse tradiderit Regnum Deo et
Patri (ct. 1 Cor. 15, 24)». :

Pag. 12, linn. 34-36.

g) Addatur: «... in Christo perfectum recipiunt ef pro sua
parte in mundo hodierno efficiunt ». Quia gloria Dei non pro-
curatur tantum gratiarum actione, sed etiam instrumentali co-
operatione hominum in Eius opus (1 Pater).

b) Legatur: «... homines opus §8. Trinitatis in Christo per-
fectum conscie, hbere atque grate recipiunt», Ratio est styli-
stica (1 Pater). -

¢) Loco «in Christo perfectum recipiunt », dicatur «in Chri-
sto patratum accipiunt »: accipiunt melius convenit cum « con-
scie et libere » (1 Pater).

Ad g) ratio est valida; formula minus recta, quia, agendo de
gloria Dei, manere debemus in ambitu notionis gloriae, quae
manifestationem innuit. Intentioni providebitur.



CONGREGATIO GENERALIS CLXVI 125

‘Ad %) quoad stylisticam mutationem, admittitur. [25]

Ad ¢) admittitur. Scribatur ergo: «opus Dei in Christo pet-
fectum conscie, libere atque grate accipiunt, flludque in tota
vita sua manifestant ».

40 -— Pag. 12, lin. 37. Deleantur verba «et adorationi ». Quia adora-
tio et oratio non possunt disiungi (1 Pater).
R. — Non disitunguntur. Nonnulli Patres petierunt ut momentum

doxologicum sublineetur.

41 — a) Pag. 12, lin. 38, Addantur haec verba vel similia: «... prae-
dicent sive sacrificium Eucharisticum offerant ». Ratio patet ex
proposito (5 Patres).

b) Loco «administrent», dicatur «celebrent», vel «confi-
ciant » {7 Patres}.
¢) Dicatur qualis species vitae a Presbyteris promoveri debeat,
et proponunt addere, vel «divinam», vel «supernaturalem »
(6 Patres).
d) Non tantum addatur mentio SS. Liturgiae, sed fiat muta-
_ tio stylistica (1 Pater).

R. — &) Quoad sensum admittitur.

- b) Non accipitur. Verbum administrare est traditionale et
satis clarum.

¢) Accipitur ad mentem, et dicatur «in vita divina »,

d) Substantialiter accipitur, et tota sententia sic scribatur:
«... pracdicent, sive Eucharisticum sacrificium offerant et ce-
tera Sacramenta administrent, sive alia pro hominibus exer-
ceant ministeria, conferunt, cum ad gloriam Dei augendam, fum
ad homines iz vita divina provebendos ».

42 — Denique, ad mentem Modi 38, quae in loco indicantur, addan-
tur in linea 41, scilicet: « Quae omnia, dum ex Paschate Christi
manant, in glorioso Eiusdem Domini adventu consummabuntur,
cum Ipse tradiderit Regnum Deo et Patri (cf. 1 Cor. 13, 24) ».

AD NUMERUM 3

43 — Pag. 13, linn. 1-4. Addantur verba textus allegati (cf. Hebr.
3, 1), scilicet: « ... quae sunt ad Deum u¢ offerant dona et sacri-
ficia pro peccatis ». Ut finis primarius sacerdotii clare indicetur
(3 Patres).
R. — Accipitur ad mentem. Cum tamen textus Epist. ad Hebraeos [26]
formaliter agat de Pontificibus Veteris Legis necnon de Christo,

cuius illi typum gestabant, citatio fiat sine uncis et cum ¢f. ante
Hebr. 5, 1.

Pag. 13, lin. 8 et ss. Verbis «absque tamen peccato» substi-
tuantur verba «ut misericors fieret», vel «ut compati possit
infirmitatibus nostris {cf. Hebr. 4, 15) ». Ratio est quia verba
« absque peccato» referuntur ad similitudinem quam Christus
nobiscum habuit quoad « tentationem » (1 Pater).

Etsi ratio allata vera sit, stet textus, quia verba « absque tamen
peccato » assumuntur in contextu largiori, ad illustrandam dia-
lecticam condicionem missionis christianae: cum hominibus, et
tamen mundo non conformis ...

Pag. 13, lin. 19. Addatur: «... (cf. Act. 13, 2). Salva tamen
exceptione data in schemate De pastorali Episcoporum munere
in Ecclesia (n. 35) pro Religionibus quae vitae mere con-
templativae addicuntur ». Ratio patet ex textu proposito (4
Patres).

Iam provisum in Modo n. 6.

Pag. 13, linn. 20-22. Dicatur: « Ministri Christi existimari non
possent...». Ita ut: 4) vitetur quodvis periculum textum inter-
pretandi in sensu Donatistarum; 4) textus magis concordet cum
implicita referentia paulina, I Cor. 4, 1 (1 Pater).

Non videtur necessarium: revera, Presbyteri ministri esse non
possunt si alius vitae quam terrenae..., etc.

Pag. 13, lin. 20 et ss. Dicatur: «nisi vitae ex cruce ac resurrec-
tione Christi oriundge testes...». Ut formula magis positiva
evadat (1 Pater).

Non admittitur: «alius vitae quam terrenae » exprimit dialecti-
cam condicionem ministerii, quae per totam paragraphum in-
culcatur.

Pag. 13, lin. 24. Idem Pater desiderat ut scribatur: «Ipsum
eorum ministerium speciali titulo exigit». Ratio est quia exi-
gentia haec valet pro omnibus christifidelibus.

Accipitur.

Pag. 13, linn, 26-27. Deleantur verba: «ut in hoc saeculo cum

~ omnibus hominibus vivant», quia sunt mera repetitio eorum

quae sub linn. 23-24 dicta sunt (1 Pater).

- Non admittitur, quia sic in loco omittetetur aliquod elemen-

tum dialecticae de qua iam dictum est in Modis 44 et 47.

50 — Pag. 13, linn. 26-27. Dicaturt: « ... in hoc saeculo inter homines,
salvis exigentiis vitae sacerdotalis, vivant..,», Quia: @) «cum
omnibus hominibus » aequivocationes et abusus excitare pos-
sent; &) haec verba videntur contradicere his quae in n. 8 dicun-
tur de aliqua vita communi; ¢) falsum est Presbyteros debere
vivere « cum omnibus hominibus » (2 Patres).

R. — Modus accipitur, et ad mentem, omissis tamen verbis « salvis
exigentiis vitae sacerdotalis », quorum contentum aliter et alibi
in contextu exprimitur,

51 — Pag. 13, linn. 31-33. Loco «quod ut consequi... magni aesti-
mantur », dicatur; « Quod ut consequi valeant, praeter eminen-
tes vitae christianae virtutes, multum etiam conferunt virtutes
quae in humano consortio ... » (42 Patres).

R. — Modus non accipitur. Nulla fit in textu comparatio inter diver-
sas virtutes.
52 — Pag. 13, lin. 33. Loco «magni», dicatur «iure». Ne putetur
illas virtutes commendari quia mundo placent (8 Patres).
R, — Intentiont horum Patrum satisfit dicendo: « merito»,
QUAESITUM

An placeat expensio Modorum facta a Commissione de disciplina cleri
et populi christiani circa Modos Prooemium et Caput I respicientes?

Capur II
PRESBYTERORUM MINISTERIUM

I — PRESBYTERORUM MUNERA

[ Presbyteri, verbi Dei ministri]. Populus Dei primum coadu-
natur verbo Dei vivi,' quod ex ore sacerdotum omnino fas est requirere.”
Cum enim nemo salvari possit, qui prius non crediderit,” Presbyteri, ut-
pote Episcoporum cooperatores, primum habent officium Evangelium
Dei omnibus evangelizandi,' ut, mandatum exsequentes Domini: « Eun-
tes in mundum universum praedicate Evangelium omni creaturae »
(Mc. 16, 15),” Populum Dei constituant et augeant. Verbo enim salu-
tari in corde non fidelium suscitatur et in corde fidelium alitur fides,

qua congregatio fidelium incipit et crescit, secundum illud Apostoli:
« Fides ex auditu, auditus autem per verbum Christi » (Romz. 10, 17).
Omnibus ergo debitores sunt Presbyteri, ut cum eis communicent ve-
ritatem Evangelii ° qua in Domino gaudent, Sive igitur, conversationem
inter gentes habentes bonam, ad Deum glorificandum eas adducunt,’
sive, aperte praedicantes, mysterium Christi non credentibus annun-
tiant, sive catechesim christianam tradunt vel Ecclesiae doctrinam ex-
planant, sive sui temporis quaestiones sub Iuce Christi tractare student,
eorum semper est non sapientiam suam, sed Dei verbum docere omnes-
que ad conversionem et ad sanctitatem instanter invitare.’ Sacerdotalis
vero praedicatio, in hodiernis mundi adiunctis haud raro perdifficilis,
ut auditorum mentes aptius moveat, verbum Dei non modo generali et
abstracto tantum exponere debet, sed concretis applicando vitae cir-
cumstantiis veritatem Evangelii perennem.

Ita ministerium verbi multiformiter exercetur, secundum diver-
sas audientium necessitates et praedicantium charismata. In regionibus
vel coetibus non christianis, nuntio Evangelico homines ad fidem et
Sacramenta salutis adducuntur,’ in ipsa autem communitate christiano-
rum, praesertim pro illis qui parum intellegere vel credere videntur
quod frequentant, verbi praedicatio requiritur ad ipsum ministerium
Sacramentorum, quippe quae sint Sacramenta fidei, quae de verbo na-
scitur et nutritur,” guod praecipue valet pro Liturgia verbi in Missa-
rum celebratione, in qua inseparabiliter uniuntur annuntiatio mortis et
resurrectionis Domini, responsum populi audientis et oblatio ipsa qua
Christus Novum Foedus confirmavit in Sanguine suo, cui oblationi fide-
les, et votis et Sacramenti perceptione, communicant."

5. [Presbyteri Sacramentorum et Eucharistiae ministri]. Deus qui
solus Sanctus et Sanctificator est voluit quasi socios et adiutores sibi
assumere homines qui operi sanctificationis humiliter inserviant. Hinc
Presbyteri a Deo, ministrante Episcopo, consecrantur, ut, participes Sa-
cerdotii Christi speciali ratione effecti, in Sacris celebrandis tamquam
ministri agant Eius, qui suum sacerdotale munus per Spiritum suum
iugiter pro nobis in Liturgia exercet.” Baptismate quidem homines in
Populum Dei introducunt; Sacramento Poenitentiae peccatores cum Deo
et Ecclesia reconciliant; oleo infirmorum aegrotantes alleviant; cele-
bratione praesertim Missae Sacrificiume Christi sacramentaliter offerunt.
In omnibus auntemn Sacramentis conficiendis, ut iam primaevae Eccle-
siae temporibus testatus est beatus Ignatius Martyr,” Presbyteri diver-
sis rationibus cum Episcopo hierarchice colliguntur, et sic eum in singu-
lis fidelium congregationibus quedammodo praesentem reddunt.



CONGREGATIO GENERALIS CLXVI 129

Cetera autem Sacramenta, sicut et omnia ecclesiastica ministeria, e#
opera apostolatus, cum Sacra Eucharistia cohaerent et ad eam ordinan-
tur.” In Sanctissima enim Eucharistia totum bonum spiriruale Fecle-
size continetur,” ipse scilicet Christus, Pascha nostrum panisque vivus
per Carnem suam Spiritu Sancto vivificatam et vivificantem vitam prae-
stans hominibus, qui ita invitantur et adducuntur ad seipsos, suos la-
bores cunctasque res creatas wna cum Ipso oflerendos. Quapropter Eu-
charistia ut fons et culmen totius evangelizationis apparet, dum catechu-
meni ad participationem Eucharistiae paulatim introducuntur, et fideles,
iam sacro baptismate et confirmatione signati, plene per receptionem
Eucharistiae Corpori Christi inseruntur.

Est ergo Eucharistica Synaxis centrum congregationis fidelium cui
Presbyter praeest. Edocent igitur Presbyteri fideles divinam victimam
in Sacrificio Missae Deo Patri offerre atque cum ea oblationem vitae suae
facere; in spiritu Christi Pastoris instituunt eos peccata sua corde con-
trito Ecclesiae in Sacramento Poenitentiae submittere, ita ut magis ma-
gisque in dies ad Dominum convertantur, memores verborum Eius:
« Poenitentiam agite, appropinquavit enim Reghum caclorum» (M¢,
4, 17). Ipsos pariter edocent Sacrae Liturgiae celebrationes ita partici-
pare, ut sinceram orationem in eis quoque attingant; eos ad spiritum
orationis semper perfectiorem per totam vitam exercendum, pro unjus-
cuiusque gratiis et necessitatibus, manuducunt, omnesque ad officia pro-
prii status observanda, et profectiores ad consilia Evangelii, modo cuique
congruo exercenda, alliciunt. Frudiunt proinde fideles ut possint hym-
nis et canticis spiritualibus in cordibus suis cantare Domino, gratias
agentes semper pro omnibus in nomine Domini nostri Iesu Christi, Deo
et Patri.”

Laudes et gratiatum actiones quas adhibent in Eucharistiae celebra-
tione ipsi Presbyteri ad diversas horas diei dilatant in Divino persol-
vendo Officio, guo guidem nomine Ecclesiae, pro toto populo sibi com-
misso, immo pro universo mundo, Deunr deprecantur.

Domus orationis in qua Sanctissima Eucharistia celebratur et ser-
vatur, fidelesque congregantur, et in qua praesentia Filii Dei Salvatoris
nostri in ara sacrificali pro nobis oblati, in auxilium atque solatium fide-
Lium colitur, nitida, orationi et sacris sollemnibus apta esse debet.” In
ea Pastores et fideles invitantur ut grato animo respondeant dono Ipsius,
qui per Humanitatem suam continuo vitam divinam in membra Corporis
sui infundit.” Curent Presbyteri scientiam et artem liturgicam recte
colere, ut, suo ministerio liturgico, a christianis communitatibus sibi
commissis perfectius in dies laudetur Deus, Pater et Filius et Spiritus
Sanctus.

6. [ Presbyteri, populi Dei rectores]. Munus Christi Capiiis et Pa-
storis pro sua parte auctoritatis exercentes, Presbyteri, #omine Episcopi,
familiam Dei, ut fraternitatem in upum animatam, colligunt, et per
Christum in Spiritu ad Deum Patrem adducunt.” Ad hoc autem ministe-
rium exercendum, sicut ad cetera munera Presbyteri, confertur potestas
spiritualis, quae quidem ad aedificationem datur.” In aedificanda autem
Ecclesia, Presbyteri cum omnibus eximia humanitate ad exemplar Do-
mini conversari debent. Neque iuxta placita hominum,” sed iuxta exi-
gentias doctrinae et vitae christianae erga eos agere debent, eos docentes
et ut filios etiam carissimos® monentes, secundum verba Apostoli:
« Insta opportune, importune, argue, obsecra, increpa in omni patientia
et doctrina » (2 Tim. 4, 2).

Quapropter ad sacerdotes, qua in fide educatores, pertinet curare sive
per se sive per alios, ut singuli fideles ad suam propriam vocationem se-
cundum Evangelium excolendam, ad sinceram operosamque caritatem, et
ad libertatem, qua Christus nos liberavit,” in Spiritu Sancto adducantut.
Parum proderunt caeremoniae, etsi pulchrae, vel consociationes, etsi
florentes, si non ordinantur ad educandos homines ad maturitatem chri-
stianam consequendam.” Quam ut promoveant, eis auxilio erunt Fre-
sbyteri ut in ipsis eventibus magnis vel parvis, quid res exigant, quae
sit Dei voluntas perspicere valeant. Edoceantur etiam christiani ut non
sibi solum vivant, sed, secundum exigentias novae legis caritatis, unus-
quisque sicut accepit gratiam, in alterutrum illam administret ¥ et ita
omnes officia sua in communitate hominum christiane absolvant.

Quamvis vero omnibus debitores sint, Presbyteri tamen peculiari
modo commendatos sibi habent pauperes et tenuiores cum quibus Do-
minus Ipse sese sociatum ostendit,” et quorum evangelizatio signum
messianici operis datur.” Peculiari etiam diligentia prosequentur iunio-
res, et insuper coniuges ac parentes, qui ut in amicales coetus conveniant
optandum est, ad sese mutuo adiuvandos ut christiane in vita saepe
ardua facilius pleniusque agant. Meminerint Presbyteri religiosos omnes
viros ac mulieres, quippe qui pars praecellens sint in domo Domini,
speciali cura dignos esse ad eorum spiritualem profectum in bonum to-
tius Ecclesige. Maxime tandem solliciti sint aegrotantium et morien-
tium, eos visitantes et in Domino confortantes.”

Munus vero Pastoris non ad fidelium singillatim curam habendam
coarctatur, sed etiam ad genuinam communitatem christianam efforman-
dam proprie extenditur. Spiritus autem communitatis debite ut colatur,
non tantum ecclesiam localem sed et universam Ecclesiam amplecti de-
bet. Communitas autem localis non suorum dumtaxat fidelium curam fo-
vere, sed etiam zelo missionali imbuta viam ad Christum omnibus homi-

nibus parare debet. Specialiter tamen sibi commendatos habet catechu-
menos et neophytos, qui gradatim ad vitam christianam cognoscendam
et ducendam educandi sunt.

Nulla tamen communitas christiana aedificatur nist radicem cardi-
nemque habeat in Sanctissimae Eucharistiae celebratione, a qua ergo
omnis educatio ad spiritum communitatis incipienda est. Quae celebra-
tio ut sincera et plena sit tam ad vatia caritatis opera mutuumque adiu-
torium quam ad missionalem actionem, necnon ad varias christiani testi-
monii formas, ducere debet.

Praeterea caritate, oratione, exemplo et poenitentiae operibus, ec-
clesialis communitas veram erga animas ad Christum adducendas ma-
ternitatem exercet. Ipsa enim instrumentum efficax constituit quo non-
dum credentibus via ad Christum eiusque Ecclesiam indicatur vel sterni-
tur, quo etiam fideles excitantur, aluntur et ad pugnam spiritualem
roborantur,

In exstruenda vero christianorum communitate, Presbyteri num-
quam alicui ideologiae vel factioni humanae inserviunt, sed, ut Evan-
gelii Praecones et Ecclesiae Pastores, ad Corporis Christi spirituale incre-
mentum consequendum operam impendunt.

II — PRESBYTERORUM HABITUDO AD ALIOS

7. [Habitudo inter Episcopos et Presbyterium]. Presbyteri omnes,
una cum Episcopis, unum idemque sacerdotium et ministerium Christi
ita participant, ut ipsa unitas consecrationis missionisque requirat hie-
rarchicam eorum communionem cum Ordine Episcoporum,” gquam opti-
me aliquando in liturgica concelebratione manifestant, et cum quibus
coniuncti profitentur se Fucharisticam Synaxim celebrare.” Episcopi
igitur, propter donum Spiritus Sancti quod Presbyteris in sacra Ordi-
natione datum est, illos habent ut necessarios adiutores et consiliarios
in ministerio et munere docendi, sanctificandi et pascendi plebem Dei.”
Quod enixe, iam ab antiquis Ecclesiae temporibus, liturgica documenta
proclamant, dum sollemniter postulant a Deo super Presbyterum ordi-
nandum infusionem « spiritus gratiae et consilii, ut adiuvet ac gubernet
populum in corde puro »,* quemadmodum in eremo Moysis spiritus
in mentes septuaginta virorum prudentium propagatus est,” « quibus
ille adiutoribus usus in populo innumeras multitudines facile guberna-
vit ».” Propter hanc ergo in eodem sacerdotio atque ministerio com-
munionem, Episcopi ut fratres et amicos suos habeant Presbyteros,”
eorumque bonum, tam materiale quam praesertim spirituale ipsis pro
viribus cordi sit. Potissimum enim in illos sacerdotum suorum sanctitu-

dinis grave recidit onus:® maximam ergo curam exerceant in continua
formatione Presbyterii sui® Eos libenter audiant, immo consulans et
cum eis colloquantur de iis quae ad necessitates operis pastoralis et ad
bonum dioeceseos spectant. Ut vero id ad effectum deducatur, habeatur,
modo hodiernis adiunctis ac necessitatibus accommodato,” forma ac nor-
mis iure deierminandis, coetus seu senatus © sacerdotum, Presbyterium
repraesentantium, qui Episcopum in regimine dioeceseos swuis consiliis
efficaciter adiuvare possit.

Presbyteri autem, ante oculos habentes plenitudinem Sacramenti
Ordinis qua Episcopi gaudent, in ipsis revereantur auctoritatem Christi
supremi Pastoris. Suo igitur Episcopo sincera caritate et oboedientia
adhaereant.” Quae sacerdotalis oboedientia, cooperationis spiritu per-
fusa, fundatur in ipsa participatione ministerii episcopalis, quae Presby-
teris per Sacramentum Ordinis et missionem canonicam confertur.*

Unio Presbyterorum cum Episcopis eo magis nostris diebus requiri-
tur quod aetate hac nostra, diversis ex causis, incepta apostolica non
tantum multiplices formas induere, verum etiam limites unius paroeciae
vel diceceseos praetergredi necesse est. Nullus ergo Presbyter seorsum
ac veluti singillatim suam missionem satis adimplere valet, sed tantum
viribus unitis cum aliis Presbyteris, sub ductu eorum, qui Ecclesiae
praesunt.

8. [Fraterna comiunctio et cooperatio inter Presbyteros]. Presby-
teri, per Ordinationem in Ordine presbyteratus constituti, ommues inter
se intima fraternitate sacramentali nectuntur; specialiter autem in dioe-
cesi cuius servitio sub Episcopo proprio addicuntur unum Presbyterium
efformant. Ets/ enim diversis officiis mancipentur, unum tamen gerunt
sacerdotale pro hominibus ministerium. Ad idem enim opus ut coope-
rentur mittuntur omnes Presbyteri, sive ministerium paroeciale vel supra-
paroeciale exerceant, sive scientiae investigandae aut tradendae operam
conferant, sive etiam manibus laborent, ipsorum operariorum, ubi id
probante quidem competenti Auctoritate expedire videatur, sortem par-
ticipantes, sive tandem alia opera apostolica vel ad apostolatum ordinata
adimpleant. Ad unum omnes quidem conspirant, ad aedificationem
nempe Corporis Christi, quae, nostris praesertim temporibus, multiplicia
officia necnon novas accommodationes requirit. Quapropter magni mo-
menti est ut omnes Presbyteri, sive dioecesani sive religiosi, sese invicem
adiuvent, ut semper sint cooperatores veritatis.” Cum ceteris ergo mem-
bris huius Presbyterii, unusquisque specialibus apostolicae caritatis, mi-
nisterii et fraternitatis nexibus coniungitur: quod iam ab antiquis tem-
poribus liturgice significatur, cum Presbyteri adstantes super novum

electum, simul cum Episcopo ordinante, manus imponere invitentur,
et cum Sacram Eucharistiam unanimo corde concelebrant. Singuli ergo
Presbyteri cum confratribus suis uniuntur vinculo caritatis, orationis et
omnimodae cooperationis, atque ita manifestatur illa unitas qua Chri-
stus voluit suos in unum esse consummatos, ut cognoscat mundus Fi-
lium missum esse a Patre.®

Quam ob rem, qui sunt provectioris aetatis iuniores vere ut fratres
suscipiant eosque in primis inceptis et oneribus ministerii adiuvent, item-
que mentem ecrum, etsi a propria diversam, intellegere satagant atque
incepta eorum cum benevolentia prosequantur. Iuvenes pariter reverean-
tur aetatem atque experientiam seniorum cumgue illis de rebus curam
animarum spectantibus consilia conferant et libenter collaborent.

Spiritu fraterno ducti, Presbyteri hospitalitatem ne obliviscantur,”
colant beneficentiam et communionem bonorum,® praesertim solliciti
eorum qui sunt aegroti, afflicti, laboribus nimis onerati, solitarii, e patria
exsules, necnon eorum qui persecutionem patiuntur.” Etiam ad rela-
xandum animum libenter ef cum gaudio conveniant, memores verborum
quibus ipse Dominus Apostolos defatigatos invitabat: « Venite seorsum
in desertum locum, et requiescite pusillum» (Mc. 6, 31). Insuper, ut
Presbyteri in vita spirituali et intellectuali colenda mutuum iuvamen in-
veniant, ut aptius in ministerio cooperari valeant utque a periculis soli-
tudinis forte orientibus eripiantur, aliqua vita communis vel aliquod vitae
consortium inter eos foveatur, quod tamen plures formas, iuxta diversas
necessitates personales vel pastorales, induere potest, nempe cohabita-
tionem, ubi possibilis est, vel communem mensam, vel saltem frequentes
ac periodicos conventus. Magni quoque habendae sunt et diligenter pro-
movendae associationes quae, sfafutis a competenti ecclesiastica atictori-
late recognitis, per aptam et convenienter approbatam vitae ordinationem
et per iuvamen fraternum, sanctitatem sacerdotum in exercitio ministe-
rii fovent, et sic toti Ordini Presbyterorum servire intendunt.

Demum, ratione ciusdem communionis in sacerdotio, se sciant Pre-
sbyteri specialiter obligatos erga eos qui aliguibus difficultatibus laborant;
quibus tempestivum praebeant auxilium, etiam si opus sit eos discrete
monendo. Illos autem qui in quibusdam defecerunt fraterna caritate atque
magno animo semper prosequantur, pro ipsis instantes preces Deo effun-
dant eisque continuo sese praebeant ut revera fratres et amicos.

9. [ Presbyterorum cum laicis conversatio]. Novi Testamenti sacer-
dotes, licet Sacramenti Ordinis ratione praestantissimum ac necessarium
in Populo et pro Populo Dei munus patris et magistri exerceant, tamen
simul cum omnibus christifidelibus sunt discipuli Domini, Dei vocantis

gratia Eius Regni participes facti.” Cum omnibus enim in fonte baptismi
regeneratis Presbyteri sunt fratres inter fratres,” utpote membra unius
eiusdemgue Christi Corporis, cuius aedificatio omnibus demandata est.”

Presbyteros igitur sic oportet praeesse, ut non quae sua sunt quae-
rentes, sed quae Iesu Christi,” cum fidelibus laicis operam coniungant
et in medio eorum se gerant ad exemplum Magistri, qui inter homines
«non venit ministrari, sed ministrare, et dare animam suam redemptio-
nem pro multis » (M¢. 20, 28). Presbyteri sincere laicorum dignitatem
atque propriam, quam lgici in missione Ecclesiae habent partem, agno-
scant et promoveant. lustam etiam libertatem, quae omnibus in civitate
terrestri competit, sedulo in honote habeant. Libenter audiant laicos,
eorum desideria fraterne considerantes, eorumque experientiam e# com-
petentiam in diversis campis humanae actionis aghoscentes, ut simul cum
ipsis signa temporum recognoscere queant. Probantes spiritus. si ex Deo
sint,* charismata laicorum multiformia, tam humilia quam altiora, cum
sensu fidei detegant, cum gaudio agnoscant, cum diligentia foveant. Inter
alia vero dona Dei quae in fidelibus abundanter inveniuntur, peculiari
cura digna sunt, quibus non pauci ad altiorem vitam spiritualem attra-
huntur. Item cum fiducia laicis in servitium Ecclesiae officia committant,
eis agendi libertatem et spatium relinquentes, immo eos ut opera etiam
sua sponte aggrediantur opportune invitantes.”

Presbyteri demum in medio laicorum posi¢i sunt ut omnes ad cari-
tatis unitatem ducant « caritate fraternitatis invicem diligentes, honore
invicem praevenientes » (Rome. 12, 10). Eorum igitur est diversas men-
tes ita componere ut nemo in fidelium communitate extraneum se sen-
tiat. Boni communis, cuius nomine Episcopi curam habent, suz¢ defen-
sores, atque simul veritatis strenui assertores, ne fideles omni vento doctri-
nae circumferantur.” Peculiari sollicitudini eorum committuntur qui a
praxi Sacramentorum, immo a fide forsan defecerunt, quos guidem ut
boni pastores adire non omittent.

Ad praescripta de oecumenismo attendentes,” ne obliviscantur fratres
qui plena nobiscum ecclesiastica communione non fruuntur.

Commendatos sibi tandem habebu#nt illos omnes qui Christum Sal-
vatorem suum non agnoscunt.

Ipsi vero christifideles conscii sint se obligatos esse Presbyteris suis,
et ideo filiali amore eosdem, pastores suos et patres, prosequantur; item,
eorum sollicitudines participantes, oratione et opera quantum fieri possit
auxilio sint suis Presbyteris, ut hi aptzus difficultates superare et fructuo-
sius officia sua adimplere valeant™

IIT — PRESBYTERORUM DISTRIBUTIO ET VOCATIONES SACERDOTALES

10. [ Apta Presbhyterorum distributio }. Donum spirituale, quod Pre-
sbyteri in ordinatione acceperunt, illos non ad limitatam quandam et
coarctatam missionem praeparat, sed ad amplissimam et universalem mis-
sionem salutis «usque ad ultimum terrae » (Act. 1, 8), nam quodlibet
sacerdotale ministerium participat ipsam universalem amplitudinem mis-
sionis a Christo Apostolis concreditae. Christi enim Sacerdotium, cuius
Presbyteri vere participes facti sunt, ad omnes populos et ad omnia tempo-
ra necessario dirigitur, neque ullis limitibus sanguinis, nationis vel aetatis
coarctatur, ut iam in figura Melchisedech arcano modo praefiguratur.”
Meminerint igitur Presbyteri omnium ecclesiarum sollicitudinem sibi
cordi esse debere, Quapropter Presbyteri illarum dioecesium, quae maio-
re vocationum copia ditantur, libenter se paratos pracbeant, permittente
vel exhortante proprio Ordinario, ad suum ministerium in regionibus,
missionibus vel operibus cleri penuria laborantibus exercendum.

Normae praeterea de incardinatione et excardinatione ita recogno-
scantur ut, pervetere hoc instituto firmo manente, ipsum tamen hodiernis
pastoralibus necessitatibus melius respondeat. Ubi vero ratio apostola-
tus postulaverit, faciliora reddantur non solum apta Presbyterorum distri-
butio, sed etiam peculiaria opera pastoralia pro diversis coetibus sociali-
bus, quae in aliqua regione, vel natione aut in quacumque terrarum orbis
parte perficienda sunt. Ad hoc ergo quaedam seminaria internationalia,
peculiares dioeceses vel praelaturae personales et alia huiusmodi utiliter
constitui possunt, quibus, modis pro singulis inceptis statuendis et salvis
semper iuribus Ordinariorum locorum, Presbyteri addici vel incardinari
queant in bonum commune totius Ecclesiae.

Ad novam tamen regionem, praesertim si illius linguam et mores
nondum bene cognoverint, in quantum fieri potest, Presbyteri ne mit-
tantur singuli, sed, ad exemplum Christi discipulotum,” saltem bini vel
terni, ut ita mutuo sibi sint adiutorio. Pariter expedit sollicitam curam
adhibere de eorum vita spirituali, necnon de eorum valetudine mentis
et corporis; et, quatenus id fieri possit, loca et condiciones laboris pro
ipsis praeparentur ijuxta uniuscuiusque adiuncta personalia. Magnopere
expedit simul ut, qui novam nationem petunt, apte cognoscere curent
non solum linguam illius loci, sed etiam peculiarem indolem psycholo-
gicam et socialem illius populi cui in humilitate servire volunt quam
perfectissime cum eodem communicantes, ita ut exemplum sequantur
Pauli Apostoli, qui de se ipso dicere potuit: «Nam, cum liber essem
ex omnibus, omnium me servum feci, ut plures lucrifacerem. Et factus
sum Iudaeis tamquam Iudaeus, ut Iudacos lucrarer... » (1 Cor. 9, 19-20).

11. [Presbyterorum cura de vocationibus sacerdotalibus]. Pastor
et Episcopus animarum nostrarum,” ita suam Ecclesiam constituit, ut
Populus quem elegit et acquisivit sanguine suo® semper et usque in
finem saeculi suos habere deberet sacerdotes, ne umquam christiani essent
sicut oves non habentes pastorem.” Quam voluntatem Christi agnoscen-
tes, Apostoli, suggerente Spiritu Sancto, suum esse officium duxerunt
ministros eligendi « qui idonei erunt et alios docere » {2 Tim. 2, 2). Quod
officium sane pertinet ad ipsam missionen sacerdotalem, gqua quidem
particeps fit Presbyter sollicitudinis totius Ecclesiae, ne in Populo Dei
hic in terris operarii umquam desint. Quoniam tamen « rectori navis et
navigio deferendis ... causa communis exsistit»,”* ideo universus Po-
pulus christianus edoceatur suum esse officium diversimode cooperandsi,
per instantem orationem itemque per alia media quae sibi praesto sunt,”
ut semper Ecclesia illos habeat sacerdotes, qui necessarit sint ad missio-
nem suam divinam explendam. Primum igitur Presbyteris summopere
cordi sit verbi ministerio proprioque testimonio vitae, spiritum servitii
et verum gaudium paschale aperte manifestantis, sacerdotii excellentiam
et necessitatem fidelibus ante oculos ponere, ac quos, sive iuvenes sive
adultiores, prudenter ad tantum ministerium idoneos iudicaverint, nullis
parcendo curis #eque incommodis adiuvare ut se rite pracparent ac proin-
de aliquando, plena eorum libertate externa et interna servata, ab Epi-
scopis vocari possint. Ad hunc finem prosequendum, maximae utilitatis
est diligens ac prudens directio spiritualis. Parentes et magistri, atque
omnes ad quos spectat quocumque modo institutio puerorum ac iuvenum,
eos sic erudiant, ut sollicitudinem Domini pro grege suo cognoscentes
et necessitates Ecclesiae considerantes, parati sint generose Domino vo-
canti respondere cum propheta: «Ecce ego, mitte me » (Is. 6, 8). Haec
tamen vox Domini vocantis nequaquam ita exspectanda est, ac si modo
quodam extraordinario ad aures futuri Presbyteri perveniat. Ipsa enim
potius ex signis intellegenda et diiudicanda est, quibus cotidie voluntas
Dei prudentibus christianis innotescit; quae signha attente a Presbyteris
consideranda sunt.”

Ipsis ergo valde commendantur Opera vocationum, sive dioecesana
sive nationalia.” In praedicationibus, in catechesi, in scriptis periodicis,
diserte declarentur oportet necessitates Ecclesiae tam localis quam uni-
versalis, sensus et praestantia ministerii sacerdotalis in vivida luce po-
nantur, quippe in quo cum tantis oneribus tanta gaudia componantur,
et in quo praesertim, ut docent Patres,.potest dari Christo maximum
testimonium amaris,”

NOTAE

VG 1 P 1, 23; Act. 6, 7; 12, 24, « Praedicaverunt (Apostoli) Verbum
veritatis et genuerunt ecclesias » (5. AucusTinus, In Ps., 44, 23: PL 36, 508).

YCf. Mal. 2,7; 1 Tim. 4,11-13; 2 Tim. 4, 5; Tit. 1,9,

3 Cf. Mc. 16, 16.

* Cf. 2 Cor. 11, 7. De Presbyteris, utpote qui sint Episcoporum cooperatotes,
valent quoque illa, quae de Episcopis dicuntur. Cf. Statuta Ecclesiae Antiqua, c. 3:
ed. Ch. Munier, Paris 1960, p. 79; Decretum Gratiani, C. 6, D. 88: ed. Friedberg,
I, 307; Conc. TripENTINUM, Dect. De reform., Sess. V, c. 2, n. 9: Cone. Qec.
Decreta, ed. Herder, Romae 1963, p. 645; Sess. XXIV, c. 4 (p. 739); Conc. Var. II,
Const. dogm. Lumen gentium, 21 nov. 1964 n. 25: AAS, 57 (1965), pp. 29-31.

> Cf. Constitutiones Apostolorum, 1¥, 26, 7: « (Presbyteri) sint doctores
scientiae divinae, cum et ipse Dominus nos mandaverit dicens: Euntes docete etc. »
(ed. F. X. Funk, Didascalia et Constitutiones Apostolorum, 1, Padetborn 1903,
p. 105). - Sacramentarium Leonianum et cetera sacramentaria usque ad Powtificale
Romanum, Praefatio in Ordinatione Presbyteri: « Hac providentia, Domine, apo-
stolis filii tui doctores fidei comites addidisti, quibus illi orbem totum secundis
praedicatoribus (vel: praedicationibus) impleverunt ». - Liber Ordinum Liturgiae
Mozarabicae, Praefatio ad ordinandum Presbyterum: « Doctor plebium et rector
subjectorum, teneat ordinate catholicam fidem, et cunctis annuntiet veram salutem »
{ed. M. Férotin, Paris 1904, col. 53).

8 Cf. Gdl. 2, 5.

TCf 1Pt 2,12

8 Cf. Ritum Ordinationis Presbyteri in Ecclesia Alexandrina Iacobitarum:
« ... Congrega populum tuum ad verbum doctrinae, quemadmodum nutrix quae
fovet filios suos » (H. DEnzINGER, Ritus Orientalium, Tom. II. Wiirzburg 1863,
p. 14).

* Cf. M. 28, 19; Mc. 16, 16; TerTULLIANUS, De baptismo, 14; S. ATHANA-
stus, Oratio 40 contra Arianos, 42 (PG 26, 237); S. Higronymus, I Ma:., 28,

9 (PL 26, 218 BC): « Primum docent omnes gentes, deinde doctas intingunt
aqua. Non enim potest fieri ut corpus baptismi recipiat sacramentum, nisi ante
anima fidei susceperit veritatem »; S. Trniomas Aq., In I*" Decretalenr: « Salvator
noster discipulos ad praedicandum mittens, tria eis iniunxit. Primo quidem ut doce-
rent fidem; secundo, ut credentes imbuerent sacramentis ».

® Cf. Conc. Var. 11, Const. Sacrosanctum Concilium, de Sacra L1turg1a
4 dec. 1963, n. 35, 2. A.AS., 56 (1964), p. 109.

I Cf. ibid., n. 33, 35, 48, 52 (pp. 108-10%, 113, 114).

2 Cf. ibid,, n. 7 (pp. 100-101); Prus XII, Litt. Encycl. Mystici Corporis,
29 fun. 1943: A.AS., 35 (1943), p. 230,

B 8. IeNaTius M., Smyrn., 8, 1-2: ed. Funk, p. 282, 6-15; Constitutiones
Apostolorum, VIII, 12, 3 (ed. F. X. Funk, p. 496}, VIII, 29, 2 (p. 532).

" Cf. Conc. Var. I, Const. dogm Lumen gentinm, 21 nov. 1964, n. 28:
AAS 57 (1965), pp. 33-36.

« Bucharistia vero est quasi consummatio spiritualis vitae, et omnium sacra-
mentorum finis » (S. Tuomas, Summa Theol., 111, q. 73, a. 3c); of. Summa
Theol. II1, q. 65, a. 3. :

% Cf. S. Tuomas, Summa Theol. 111, q. 66,a. 3,ad 1; q. 79, a. 1, ¢, et ad 1.

7 Cf. Epb. 5, 19-20.

8 Cf. 8. IHieronymMuUs, Epist., 114, 2: « ... sacrosque calices, et sancta vela-
mina, et cetera quae ad cultum dominicae periinent passionis... ex consortio cor-
poris et sanguinis Domini eadem qua corpus eius et sanguis maiestate vene-
randa » (PL 22, 934). Vid, Conc. Var. II, Const. Sacrosanctum Concilium, de’
Sacra Liturgia, 4 dec, 1263, nn. 122-127: A.AS., 56 (1964), pp. 130-132.

¥ « Insuper visitationem sanctissimi Sacramenti, in nobilissimo loco et quam
honotificentissime in ecclesiis secundum leges liturgicas adservandi, interdiu facere
ne omittant, utpote quae etga Christum Dominum, in eodem praesentem, sit et
grati animi argumentum et amoris pignus et debitae adorationis officium » (Pau-
rus VI, Litt. Encycl. Mysterium Fidei, 3 sept. 1965: A.A.S., 57 [1965], p. 771).

B Cf. Conc. Var. I, Const. dogm. Lumen gentium, 21 nov. 1964, n. 28:
AAS., 57 (1965), pp. 33-36.

M Cf. 2 Cor. 10, 8; 13, 10.

ZCf. Gd. 1, 10.

BCE 1 Cor. 4, 14, :

# Cf. Didascalia, 11, 34, 2.3; 11, 47, 1; Constitutiones Apostolorum, 11,
47, 1 (ed. F. X. Funk, Didascalia et Constitutiones, 1, p. 116, 142 et 143).

5 Cf. Gal. 4, 3; 5, 1 et 13,

% Cf. S. HigronyMmus, Epist, 58, 7: « Quae utilitas est parietes fulgere
gemmis, et Christum in paupere mori? » (PL 22, 584).

7 Cf. I P 4, 10 ss.

2 Cf. Me 25, 34-45.

? Cf. Lc. 4, 18.

% Aliae categoriae nominari possunt, v. g. migrantes, nomades, etc., De quibus
agitur in Decreto Christus Dominus, de pastorali Episcoporum munere in Ecclesia,
28 oct. 1965.

3 Cf. Didascalia, 11, 59, 1-3: « Docens autem iube et hortare populum in
ecclesia frequentare et penitus numquam deesse, sed convenire semper et ecclesiam
non angustare, cum se substrahunt, et minus membrum facere corpus Christi...
Nolite ergo vosmetipsos, cum sitis membra Christi, spargere ab ecclesia, cum non
coadunamini; Christum enim caput habentes secundum promissionem ipsius prae-
sentem et communicantem vobis, nolite ipsi vos neglegere nec alienare salvatorem
a membris suis nec scindere nec spargere corpus eius... » (ed. F. X. Funk, I, p. 170);
Pavrus VI, Allocutio iis qui ex italico clero interfuerunt Coetui XIII per hebdo-
madam habito Urbiveti v. « di aggiornamento pastorale », 6 sept. 1963: A.A.S., 55
{1963), p. 750 ss.

% (Cf. Conc. Var. 11, Const. dogm. Lumen gentinm, 21 nov. 1964, n. 28:
AAS., 57 (1963), p. 35.

B Cf. sic dictam Constitutionemn Ecclesiasticans Apostolorunz, XVIII. Pres-
byteri sunt symmystai et synepimachoi Episcoporum (ed. Th. Schermann, Die all-
gemeine Kirchenordnung, 1, Paderborn 1914, p. 26; A. Harwack, T. u. U, II,
4, p. 13, n. 18 et 19); Pseupo-Hieronymus, De Septem Ordinibus Ecclesiae:
«...in benedictione cum episcopis consortes mysteriorum sunt » (ed. A. W,
Kalff, Wiirzburg 1937, p. 45); S. Isiporus HisraLeNsis, De Ecclesiasticis Offi-
cifs, ¢. VII: « Praesunt enim Eeclesiae Christi et in confectione Corporis et San-



CONGREGATIO GENERALIS CLXVI ) 139

guinis consortes cum episcopis sunt, similiter et in doctrina populorum et in officio
praedicandi »: PL 83, 787.

* Cf. Didascalia, 11, 28, 4 (ed. F. X. Funk, p. 108); Constitutiones Aposio-
lorum, 11, 28, 4; 11, 34, 3 (ibid., p. 109 et 117).

¥ Const. Apost., VIII, 16, 4 (ed. Funk, I, p. 522, 13); of. Epitome Const.
Apost., VI (ibid., II, p. 80, 3-4); Testamentum Domini: « ...da ei Spiritum gra-
tise, consilii, et magnanimitatis, spiritum presbyteratus... ad coadiuvandum et
gubernandum populum tuum in opere, in metu, in corde puro » (trad. I. E. Rah-
mani, Moguntiae 1899, p. 69). Item in Trad. Apost. {ed, B. Botte, La Tradition
Apostoligue, Miinster 1. W. 1963, p. 20).

% Cf. Num. 11, 16-25.

% Pont. Rom., «De Ordinatione Presbyteri », Praefatio; quae verba iam
habentur in Sacramentario Leontano, Sacramentario Gelasiano et Sacramentario
Gregotiano. Similia inveniuntur in Liturgiis Orientalibus: cf. Trad. Apost.:
« .. respice supet servum tuum istum et impartire spiritum gratize et consilii,
presbyteris ut adiuvet et gubernet plebem tuam in corde mundo sicuti respe-
xisti super populum electionis tuae et praecepisti Moysi ut elegeret presbyteros
quos replesti de spiritu tuo quod tu donasti famulo tuo » (ex antiqua versione
latina Veronensi ed. B. Botte, La Tradition Apostoligue de S. Hippolyte. Essai de
reconstruction, Minster i. W, 1963, p. 20); Const. Apost. VIII, 16, 4 (ed. Funk,
I, p. 522, 16-17); Epit. Const. Apost. 6 {ed. Funk, II, p. 20, 5-7); Testamentumn
Domini (trad. 1. E. Rahmani, Moguntiae 1899, p. 69); Euchologium Serapionis,
XXVII (ed. Funk, Didascalia et Constitutiones, 11, p. 190, linn. 1-7); Ritus Ordi-
nationis in vitu Maronitarum (trad, H. DENzZINGER, Ritus Ovrientalium, 11, Wiirz-
burg 1863, p. 161). Inter Patres citari possunt: THEODORUS MOPSUESTENUS,
In 1 Tim. 3, 8 (ed. Swete, 1I, pp. 119-121); THEODORETUS, Quaestiones in
Numeros, XVIII (PG 80, 372Db).

% Cf. Conc. VaT. 1I, Const. dogm. Lumen gentium, 21 nov, 1964, n. 28:
AAS., 57 (1965), p. 35.

¥ (Cf. Toannes XXIII, Litt. Encycl. Sacerdotii Nostri primordia, 1 aug. 1959:
A.AS., 51 (1959}, p. 576; S. Pros X, Exhortatio ad clerum Haerent animo, 4 aug.
1908: §. Pit X Acta, vol. IV (1908), p. 237 ss.

® Cf. Conc. Vat. 11, Decr. Christus Dominus, de pastorali Episcoporum
munetre in Ecclesia, 28 oct. 1965, nn. 15 et 16.

% In iure condito fam habetur Capitulum Cathedrale, tamquam Episcopi
« senatus et consilium » {C.I.C., c. 391), vel, eo deficiente, Coetus consultorum
dicecesanorum (cf. C.I.C., cc. 423-428), In votis tamen est talia instituta ita
recognoscere, ut hodiernis adiunctis atque necessitatibus melius provideatur, Uti
patet, huinsmodi Coetus Presbyterorum differt a Consilic pastorali de quo in
Decreto Christus Dominus de pastorali Episcoporum munere in Ecclesia, 28 oct.
1965, n. 27, cui pertinent etiam laici, et cufus est tantummodo pervestigare quae
ad pastoralia opera spectant. De Presbyteris ut consiliariis Episcoporum videri
possunt Didascalia, 11, 28, 4 (ed. Funk, I, p. 108); it. Const. Apost.,, 11, 28, 4
(ed. Funk, I, p. 109); S. IecnaTius M., Magn., 6, 1 (ed. Funk, p. 234, 10-16);
Trall., 3, 1 {(ed. Funk, p. 244, 10-12); OrIGENES, Adv. Celsum, 3, 30: Presbyteri
sunt consiliarii seu bodleytai: PG 11, 957 d - 960 a).

# 8. IenaTrus M., Magn., 6, 1: « Hortor, ut in concordia Dei omnia peragete
studeatis, episcopo praesidente loco Dei presbyteris loco senatus apostolici, et

[38]

(39]



[39]

[40]

140 ACTA CONC. VATICANI II - PERIODUS IV

diaconis mihi suavissimis concreditum habentibus ministerium Iesu Christi, qui
ante saecula apud Patrem erat et in fine apparuit » (ed. Funk, p. 234, 10-13);
S. Ienvatius M., Trall., 3, 1: « Cuncti similiter revereantur diaconos ut Iesum
Christum, sicut et episcopum, qui est typus Patris, presbyteros autem ut senatum
Dei et concilium apostolorum: sine his ecclesia non vocatur » (ibid., p. 244, 10-12);
Phifad., VIII, 1; S. HreroNYMUS, In Isaiam, 11, 3 (PL 24, 61 A): « Et nos habe-
mus in Ecclesia senatum nostrum, coetum presbyterorum ».

# Cf. Pavrus VI, Allocutio ad Urbis curiones et quadragenarii temporis
oratores in Aede Sixtina habira, die 1 martii 1965;: A.AS., 57 (1965), p. 326..

® Cf. Const. Apost., VIII, 47, 39: « Presbyteri... absque sententia episcopi
nihil peragant; ipse enim est, cui commissus est populus Domini et a quo de
animabus eorum ratfo poscetur » (ed. Funk, p. 577).

® Cf. 3 Io. 8.

% Cf. Io. 17, 23.

7 Cf. Hebr. 13, 1-2.

% Cf. Hebr. 13, 16.

® Cf. M: 35, 10,

M Cf. 1 Thess. 2, 12; Col. 1, 13.

U CE. Mt 23, 8. « Opus est deinde, ut ea de re quod hominum pastores,
patres et magistri esse cupimus, idcirco eorum fratres agamus » (Pavrus VI, Litt.
Encycl. Ecclesiam tuam, 6 aug. 1964: A.AS., 56 [1964], p. 647).

2 Cf. Eph. 4, 7, 16; Const. Apost., VIII, 1, 20: « Quin etiam neque epi-
scopus in diaconos vel presbyteros se extollat, neque presbyteri in plebem; ex
utriusque enim coetus compositio extat » (ed. F. X. Funk, I, p. 467).

% Cf. Phil. 2, 21.

¥ Cf 110 4, 1.

* Cf. Conc. Vat. 11, Const. dogm. Lumen gentium, 21 nov. 1964, n. 37:
AAS., 57 (1965), pp. 42-43.

% Cf. Eph. 4, 14.

T Cf. Conc. Var. 11, Decretum Unitatis redintegratio, de oecumenismo,
21 nov. 1964: A.A.S., 57 {1965), pp. 90 ss.

® Cf. Conc. Var. II, Const. dogm. Lumen gentium, 21 nov. 1964, n. 37:
A.AS., 57 (1965), pp. 42-43.

¥ Cf. Hebr. 7, 3.

® Cf. Le. 10, 1.

S Cf. 1 Pt 2, 25.

2 Cf. Act. 20, 28.

8 Cf. M. 9, 36.

% Pont. Rom., « De Ordinatione Presbyteri ».

® Cf. Conc. Vart. II, Decretum Optatam totius, de institutione sacerdotali,
28 act. 1965, n. 2.

% « La voce di Dio che chiama si esprime in due modi diversi, meravigliosi
e convergenti: uno interiore, quello della grazia, quello dello Spirito Santo, quello
ineffabile del fascino interiore che la “voce silenziosa” e potente del Signore
esercita nelle insondabili profondita dell’anima umana; e uno esteriore, umano,
sensibile, sociale, giuridico, concreto, quello del ministro qualificato della Parola
di Dio, quello dell’Apostolo, quello della Gerarchia, strumento indispensabile,
istituito e voluto da Cristo, come veicolo incaricato di tradusre in linguaggio speri-

mentabile il messaggio del Verbo e del precetto divino. Cosl insegna con San Paolo
la dottrina cattolica: Quemodo audient sine praedicante... Fides ex auditu (Rowns.
10, 14 et 17) » (PavLus V1, Exhortatio, habita die 5 maii 1965: L’Osservatore
Romano, 6-3-65, pag. 1).

& Cf. Conc. Var. II, Decretum Optatam totius, de institutione sacerdotali,
28 oct. 1963, n. 2.

% Hoc docent Patres, dum explicant verba Christi Petro: « Amas me? ...
Pasce oves meas » (fo. 21, 17); sic S. Ioannes CHrysosToMUs, De sacerdotio, 11,
1-2 (PG 47-48, 633); S. GrEcorius MacNus, Reg. Past. Liber, P. 1, ¢. 5: PL
77, 19 a.

RELATIO
DE SINGULIS NUMERIS CAPITIS II

In suffragatione de Capite II Schematis «De ministerio et vita
Presbyterorum », die 12 novembris 1965, sequens exitus apparuit:

Praesentes votantes . . . . . . . . . 2129
Placee . . . . . . . . . . . . . 1548
Nonoplacet . . . . . . . . . . . . 9
Placet juxta modum . . . . . ., . . . 568
Votanulla . . . . . . . . . . . . 4

Integrum ergo Caput IT, cum omnibus suis partibus, a Congrega-
tione Generali approbatum est. Omnes Modi, a Patribus introducti, prae-
vie examini sunt a Subcommissione, deinde a Commissione Plenaria
judicati,

MODI GENERALES

1 — 1 Pater postulat ut expresse dicatur Presbyteros cleri dioece-
sani Presbyterio uniri et inseri per unionem et oboedientiam
proprio Episcopo dioecesano et non tantum per unionem cum
Collegio Episcoporum.

R. — Hoc expresse dicitur in n. 8, pag. 22, linn, 8-12, necnon in
n. 7, pag. 21, linn. 31-37,

2 — 1 Pater postulat ut prius vertbum fiat de munete offerendi sa-
crificium eucharisticum.

R. — Ordo a schemate propositus ille est qui in Const. De Ecclesia

admissus est pro descriptione munerum Episcoporum, qui ha-
bent plenitudinem Sacramenti Ordinis. Idem ordo certe ser-
vandus est pro Presbyteris.

AD SINGULOS NUMEROS

AD NUMERUM 4

3

7 Patres postulant ut in pag. 15, lin. 3, loco «sacerdotum »
dicatur « presbyterorum ». Ratio est quia vox sacerdos in tra-
ditione reservatur Episcopo.

Vox «sacerdos » hic conservatur, quia principium quod poni-
tur valet de omnibus sive Episcopis sive Presbyteris. Ceterum,
iam a tempore S. Cypriani (Ep. 61, 3; 72, 2), Presbyteri et
ipsi sacerdotes dicuntur.

1 Pater in pag. 15, lin. 4 postulat ut deleatur allusio ad
1 Tim. 4, 15-16, eiusque loco scribatur: I Tim. 4, 11-13.

Modus admittitur.

Pag. 15, lin. 4. Deleatur cit. Mal. 2, 7, quia agitur ibi de
sacerdotio Veteris Legis, ex quo nullo modo derivat sacer-
dotium Novi Testamenti (2 Patres).

Hoc verum est; tamen sacerdotium Veteris Legis erat aliquo-
modo adumbratio novi sacerdotii. Citatio nostra invenitur
etiam in Encycl. Ad Catholici Sacerdotii Fastigium Pii XI; immo
Missale Romanum vv. 6-7 eiusdem cap. Malachiae citat in Festo
S. Irenaei Episcopi et Martyris, in Introitu. Modus ergo non
recipitur.

Pag. 15, linn. 7-8. Dicatur: «cooperatores ac ab ipsis missi».
Ratio est quia sic reservatur casus sacerdotum monachorum et
eremitarum qui, cum missionem pastoralem non accipiant, hoc
officium non habent (2 Patres).

Munus praedicandi in ipsa ordinatione confertur, etsi exerci-
tium pendeat a missione canonica. Quod hic affirmatur habetur
etiam in Const. De Ecclesia, n. 28. Ceteroquin, in ipsa cele-
bratione Missae, datur semper aliqua proclamatio Mysterii Chri-
sti. Modus ergo non recipitur,

Pag. 15, lin. 7. Deleatur vox «utpote». Ratio est quia Pre-
sbyteri debent praedicare ex ipsa sua natura, et non quia co-
operatores Episcoporum (2 Patres).

Modus non admittitur. Presbyteri enim, ex natura sua, sunt
cooperatores Episcoporum, quibus, ut successoribus Aposto-
lorum, munus praedicandi omnibus gentibus demandatum est.
Cf. textum Praefationis in Ordinatione Presbyteri, in Pontifi-

cali Romano et ceteris Pontificalibus linguae latinae, citatum in
nota 3.

Pag. 15, lin. 9. Loco Evangelium ... evangelizandi, scribatur:
Evangelium ... praedicandi, ad vitandam repetitionem (2 Patres).

Servatur textus, qui magis consonat cum ipsis verbis S. Pauli
in 2 Cor. 11, 7.

Pag. 15, lin. 10. Deleatur citatio 2 Tim. 4, 5, quia iam
citatur in linea 5 (1 Pater).
Modus admittitur.

Pag. 15, lin. 8. Deleatur vetbum « primum », ratione clari-
tatis (1 Pater).

In contextu verba sufficienter clara sunt. Ceterum videantur
textus Conc. Tridentini qui in nota 2 indicantur.

Pag. 15, lin. 22 et ss. Loco sive ... sive ..., dicatur: si ... si, vel
quando ... quando ... Ratio est quia navitates quae enumerantur
non se excludunt, sed sunt aspectus eiusdem navitatis (1 Pater).
Mutatio non videtur esse necessaria, Textus satis clarus est.

Pag. 15, lin. 31, Loco: «ad vitae christianae perfectionem »,
dicatur: «ad sanctitatern », quia magis consonant cum modo di-
cendi Const. De Ecclesia, cap. V {6 Patres).

Modus admittitur.

Pag. 15, lin. 32 ad pag. 16, lin. 6. Deleantur hae lineae,
quia idea repetitur in sequentibus lineis (5 Patres).

Idea non est omnino eadem. In lineis citatis agitur de mo-
do praedicandi qui non debet esse tantum abstractus et genera-
lis, sed etiam concretus. In sequentibus, agitur de diversis cate-
goriis auditorum quibus praedicandum est. Modus ergo non
recipitur.

Pag. 16, linn. 3-6. Dicatur: « Verbum Dei concretis applican-
do vitae circumstantiis exponere debet, u¢ cum fiducia notum
faciat wmrysterium Evangelii» (cf. Eph. 6, 19). Ratio est quia
in hac perpulchra paragrapho male sonant verba negativa; potius
fiducia suscitari debet, quae per totam Scripturam summopere
indicatur (2 Patres).

Verba non sunt negativa: dicitur non tantum sed, quod nihil
excludit. Formula proposita videretur negare expositionem ge-
neralem et abstractam #mquam faciendam esse, quod non vi-
detur posse admitti. Modus ergo non recipitur.

15 — Pag. 16, lin. 5. Dicatur: «expositionem veritatis perennis

R. —

16 —

17 —

18 —

Evangelii », loco: «veritatem Evangelii perennem », Ratio est
ne videatur quod veritas Evangelii mutatur secundum concretas
vitae circumstantias (1 Pater).

Textus nullo modo loquitur de mutatione veritatis, sed de ap-
plicatione immutabilis seu perennis veritatis ad circumstantias
concretas. Modus ergo non recipitur.

Pag. 16, linn. 11-12. Dicatur quod haec prima praedicatio
Evangelii ad sacramenta ducit (76 Patres).

Textus sic mutatur: «In regionibus vel coetibus non christia-
nis, nuntio Evangelico homines ad fidem et sacramenta salutis
adducuntur ». Modus ergo admittitur,

Pag. 16, linn. 18-19. Loco: «...eximium tenet locum...»,
dicatur: «...ideo mecessarium locum...». Sic melior nexus
habetur cum praecedentibus, et ita non potest intellegi quod
eximium locum tenet liturgia verbi prae Liturgia eucharisti-
ca (2 Patres).

Modus admittitur. Scribatur: « Quod praecipue valet pro Li-
turgia verbi in Missarum celebratione ... ».

Pag. 16, linn. 21-22. Dicatur: «...inseparabiliter uniuntur iz
oblatione ... », et non «cum oblatione ». Ratio est quia haec
ultima expressio videtur innuere quod annuntiatio mortis Do-
mini est aliquid extraneum ab oblatione Christi quacum unitur.
Quod theologice verum non est, nam annuntiatio mortis Do-
mini constituit ipsam oblationem et sactificium (2 Patres).

Textus nullo modo separat, cum dicatur: inseparabiliter. Ta-
men ad vitandas discussiones possibiles, textus sic mutatur:
«...in qua inseparabiliter uniuntur annuntiatio mortis et re-
surrectionis Domini, responsum populi audientis ez oblatio
ipsa qua Christus Novum Foedus... ». Modus etgo admittitur.

AD NUMERUM 5

19 — Pag. 16, lin. 31. Addatur quod Presbyter, per ordinationem,
fit particeps sacerdotii Christi (1 Pater).
R. — Modus admittitur. Sic scribatur: « Hinc Presbyteri a Deo, mi-

nistrante Episcopo, consecrantur, ut, participes Sacerdotii Chri-
sti speciali ratione effecti, in ... ministri agant Eizus, qui suum
sacerdotale munus ... ».

Pag. 16, lin. 31. Deleantur verba « ministrante Episcopo »,
quia haec dependentia ab Episcopo nimis frequenter in sche-
mate inculcatur (1 Pater).

In hoc loco, cum agatur de ipsa ordinatione sacerdotali, men-
tio Episcopi ordinantis omnino est necessaria. Modus ergo non
recipitur.

Pag. 16, lin. 32. Addantur verba: «..ut, in sacrificio Mis-
sae offerendo et in sacramentis ministrandis ... » {3 Patres).

Vox Sacramentum includit etiam, ut evidens est, Sacrificium
Missae. Attamen, ut ratio habeatur alicuius usus qui nimis di-
stinxit inter Sacrificium et Sacramentum, scribatur: «...ut in
Sacris celebrandis », quod certe omnia comprehendit.

Pag. 16, lin. 34. Dicatur: «...qui suum sacerdotale munus
per Spiritum suum iugiter pro nobis in Liturgia exercet». Ut

* ratio citantur verba Pii XII, in Encyclica Mystici Corporis Chri-

23 —

24 —

25 —

sti (ALAS., 35, 1943, pag. 230) (1 Pater).
Modus accipitur.

Pag. 16, lin. 34. Aliquid explicite dicatur de Sacramentis
Baptismi, Poenitentiae et Extremae Unctionis (7 Patres). Prae-
terea unus Pater vellet quod saltem semel dicatur Presbyte-
rum Sacrificium Christi incruente repraesentare seu offerre.

In n. 2 (pag. 12, lin. 22) iam dicitur quod Presbyter «in-
cruente et sacramentaliter » celebrat Sacrificium Christi. Tamen,
facimus hanc additionem in lin. 34: «..in Liturgia exer-
cet. Baptismate quidem bomines in Populum Dei introducunt;
sacramento Poenitentiae peccatores cum Deo et Ecclesia recon-
ciliant; oleo infirmorum aegrotantes alleviant; celebratione prae-
sertim Missae Sacrificium Christi sacramentaliter offerunt. In
omnibus autem Sacramentis ... ».

Pag. 16, lin. 38. Loco «ab Episcopo pendent» (quod est ni-
mis «imperiosum ») dicatur: «...Episcopo (aptissime ac)
hierarchice colliguntur » (1 Pater).

Modus admittitur. Dicatur: «...cum Episcopo hierarchice col-
liguntur ».

Pag. 16, linn, 38-40. Haec verba deleantur, quia Presbyter
praesentem reddit non Episcopum sed Christum (1 Pater).

Scribatur: «...praesentem efiam reddunt », ut ratio habea-
tur etiam praesentiae sacramentalis Christi (2 Patres).

26 —

R. —

27 —

29 —

De praesentia Christi in Eucharistia alibi clare et sufficienter
dicitur. In hoc contextu agitur tantum de praesentia Episcopi,
quae iisdem verbis affirmatur in Const. De Ecclesia, ut dicitur
in nota 10, Praeterea, non esset verum aflirmare quod in omni-
bus sacramentis conficiendis Presbyteri Christum sacramentali-
ter praesentem reddunt, Modus ergo non admittitur.

Pag. 17, linn. 4-5. Constructio phraseos meliorari posset (1
Pater).

Modus admittitur. Scribatur: « Cetera autem sacramenta, sic-
ut et omnia ecclesiastica ministeria et opera apostolatus, cum
Sacra Eucharistia cohaerent ... ». :

Pag. 17, lin. 10. Loco « panisque vivus per Carnem suam ... »,
dicatur: «... per veritatis et pacis dona Spiritu Sancto vivi-
ficata et vivificantia... ». Cur mentio fit solum de pane? Obli-
viscitur res sacramenti Eucharistiae (scilicet, si bene intelligi-
mus, unitas Corporis Mystici) (43 Patres).

Formula proposita minime videtur textum meliorare. Formula
«Panis vivus » desumitur a verbis ipsius Christi in fo. 6, 41.
Neque necesse est in hoc loco integrum tractatum de Eucharistia
proponere. Modus ergo non admittitur.

Pag. 17, linn, 13-14. Dicatur: «...et adducuntur ad Ipsum,
suos labores cunctasque res creatas cum Ipso offerendos» (1
Pater).

Si idea proposita est quod fideles invitantur ad Christum
ipsum offerendum, haec idea iam exprimitur verbis: « cumz Ipso
offerendos ». Ut tamen hoc clarius appareat, textus ita muta-
tur: «...cunctasque res creatas ##a cum Ipso offerendos ».

Pag. 17, lin. 14. Loco «offerendos », dicatur «offerendas »,
propter latinitatem (1 Pater).

Optima latinitas exigit «offerendos» post enumerationem in
qua dantur verba tum masculini tum feminini generis.

Pag. 17, lin. 19. Dicatur plene loco plenius. Plenius enim in-
sinuat quod iam plene in Baptismate et Confirmatione Corpori
Christi inseruntur fideles; dum sacramentum plenitudinis, seu
quo fideles plene Christo incorporantur est ipsa Eucharistia (cf.
S. Tuomas, Sum. Th., 3, q. 73, a. 3, c.) (2 Patres).

Modus admittitur.

Pag. 17, linn, 21-22. Verba deleantur, quia gravant inutiliter

sententiam {1 Pater).
Modus admittitur, quia haec non sunt necessaria,

Pag. 17, linn. 23-24. Prima propositio deleatur, quia idea iam
invenitur in paragrapho praecedenti (1 Pater). Alius Pater vellet
addere: «...Synaxis, quam Presbyter conficit, centrum et fons
vitae congregationis ... »,

Additiones quae proponuntur non sunt necessariae. Ipsa tamen
propositio, uti iacet, conservanda est, nam incipit nova idea,

nempe de momento Eucharistiae in vita ipsius Congregationis
fidelium.

Pag. 17, lin. 24. Dicatur: «Edocent igitur Presbyteri fideles
divinam victimam in Sacrificio Missae Deo Patri ofterre atque
cum ea oblationem vitae suae facere ». Cf. Encycl, Mediator Dei,
et Const. De Ecclesia, 11, n. 10 (2 Patres).

Modus admittitur,

Pag. 17, lin. 23 et ss. Ponantur omnia verba in modo coniunc-

~ tivo vel adhortativo: Edoceant ... Instituant, etc. (1 Pater).

Hic fit descriptio muneris Presbyteri, et ideo indicativus mo-
dus servatur. Ceterum, plures Patres petierunt ut formulae ad-
hortativae pro posse vitentur.

Pag. 17, lin. 27. Addatur: <« Ex alia parte, instituunt €os ... »,
ut melius distinguatur inter Eucharistiam et alia Sacramenta

(1 Pater).
Res per se patet, neque necesse est quidquam addere,

Pag. 17, linn. 27-30. Dicatur: «In Spiritu Christi Pastoris,
sacramentum poenitentise administrando, instituunt eos pec-
cata sua corde sincero clavibus Ecclesiae submittere, ita ut ...
convertantur, verbum Domini exsequentes: «Poenitentiam
agite...» ut melius extollatur momentum Sacramenti Poeni-
tentiae (24 Patres),

Modus pro parte accipitur, ut dicitur in Resp. ad Modum
sequentem.

Pag. 17, linn. 27-30. Dicatur: «...corde contrito Ecclesiae in
Sacramento Poenitentiae submittere »; sic textus melius con-
sonat cum mente Constitutionis De Sacra Liturgia (74 Pa-
tres).

Textus sic sonet: «In spiritu Christi Pastoris, instituunt eos
peccata sua corde contrito Ecclesiae in Sacramento Poenitentiae
submittere, ita ut...». .

Pag. 17, lin. 32. Addatur: «Sedulo autem impendant in Sa-
cramenti Poenitentiae divino fungendo munere, omnino sem-

perque parati quotiescumque a fidelibus exquirantur, non o0b-
stantibus ceteris sui ministerii officiis » (39 Patres).
Haec adhortatio in loco non est apta, quia hic describuntur

munera Presbyteri. De ipsa tamen ratio habebitur in n. 13
(cf. Modum 35 Articuli I, Capitis I11I),

Pag. 17, lin. 32. Addatur: « Sedulo autem impendant in Sacra-
menti Poenitentiae divino fungendo munere, quo nibil effica-
cius ad fidelium perfectionem promovendam, et nibil gratius
Christo Domino, cum eius munera expressius significant ma-
gistri, medici, patris et iudicis animarum » (1 Pater).

Eadem responsio ac in Modo praecedenti. Tamen ultima verba
non placent: munera enim Christi quae enumerantur aptius
exprimuntur Sacrificio Missae. Similiter perfectio fidelium ma-
gis promovetur per Eucharistiam quam per Sacramentum Poe-
nitentiae. '

Pag. 17, linn. 30-32. Citatio M¢. 4, 17 non est apta (1 Pater).
Evidens est non agi in hoc textu de Sacramento Poenitentiae,
sed de virtute eiusdem nominis. Tamen recte citatur hic textus,
quia Sacramentum supponit virtutem poenitentiae.

Pag. 17, lin. 37. Addatur: «..manuducunt ad officiorum
observantiam, et profectiores ad consilia...» (1 Pater),

Modus admittitur cum parva mutatione: <« ...manuducunt,
omnesque ad officia proprii status observanda, et profectiores
ad consilia...».

Pag. 17, lin. 39 ad pag. 18, lin. 2. Deleantur haec verba quia,
licet sint Sancti Pauli, ad rem de qua hic agitur nihil afferre
videntur, sed magis lectioni spirituali conveniunt (1 Pater).
Periodus maneat: Sacramenta enim et speciatim Eucharistia ad
gratiarum actionem continuam ducere debent.

Pag. 18, linn. 6-8. Loco «recitant », dicatur «deprecantur »
vel «orant », Officium enim Divinum non debet esse mera re-
citatio sed vera oratio (12 Patres).

Scribatur: « ... in Divino persolvendo Officie, quo quidem, no-
mine Ecclesiae, pro toto populo sibi commisso, immo pro uni-
verso mundo, Deum deprecantur ».

Pag. 18, lin. 11. Dicatur: «... et in qua praesentia Filii Dei,
Salvatoris nostri in ara sacrificali pro nobis oblati, in anxilinm
atque solatium fdelium colitur, nitida...». Particularis enim

praesentia divina quae in nostris ecclesiis habetur est praesen- [49]
tia Christi Dei-Hominis; neque manifestatur (ut dicitur in tex-

tu), quia sola fide cognoscitur. Praeterea relatio illius praesentiae

cum sacrificio Missae indicari debet (26 Patres).

R. — Modus accipitur. Sed lin. 14 deleri potest.

45 — Pag. 18, lin. 15. Dicatur: « ... ut grato animo ac pio cultu re-
spondeant ... ». Nisi enim hoc scribatur, videtur textum reducere
debitum ad solum animum gratum et non ad actus honorificos et
latreuticos, et ita non responderet animadversionibus Patrum
de quibus dicit nota (K) (2 Patres).

R. — Haec additio videtur esse superflua. Non omnia possunt dici
hic de cultu Eucharistiae, Praeterea adhibetur verbum « colitur »
in sententia addita tuxta Modum n. 44.

46 — Pag. 18, lin. 17. Dicatur: « ... continuo actione personali mem-
bra Corporis vite diving ditat ». Hic modus loquendi magis con-
venit cum modo personali cogitandi hominum in mundo huius
temporis. Cf. etiam S. Thomam (Sum. Th. 3, q. 8, a. 5, ad 1%):
« Gratia non derivatur a Christo in nos mediante natura humana,
sed per solam petsonalem actionem ipsius Christi» (1 Pater).

R. — Modus non accipitur. Additio non est necessaria.

47 — Pag. 18, linn. 18-19. Deleatur verbum « maxime », quia maior
valor tribui videtur studio artis liturgicae quam studio scien-
tiae liturgicae (1 Pater).

R. — Modus accipitur.,

48 — Pag. 18, linn. 20-21. Deleantur verba: «a christianis commu-
nitatibus sibi commissis ». Nam superflua et ambigua sunt. Opi-
nioni enim ansam praebent ministerium suum Presbyteris non a
competenti auctoritate conferri, sed ab ipsa communitate, sci-
licet a populo fidelium (1 Pater).

R. — Haec verba non sunt superflua: si delentur, posset intellegi [50]
quod laus Dei a solo Presbytero et non a communitate facien-
da est. Neque sunt ambigua: agitur enim de communitatibus
sibi commissis, quod omnem ambiguitatem tollit.

AD NUMERUM 6

49 — Pag. 18, lin. 26:
a) Loco «ducentibus Episcopis », dicatur: «cooperatores
Episcoporum », vel «mittentibus Episcopis ». Vox enim du-

centibus est insufficiens, cooperatores autem est vox liturgica
in Ordinatione Presbyterorum (70 Patres).

b) Agatur de Episcopo in singulari, et sic dicatur: «Epi-

scopi nomine », vel «in Episcopi persona, vel «simul cum
Episcopo ducente » (1 Pater).
Pluries iam invenitur in schemate expressio « cooperatores Epi-
scoporum » et necesse est aliquando variare. Revera vox du-
centibus fortior est quam mittentibus utl proponitur, quia in-
dicat continuam actionem Episcopi regentis communitatem,
etiam postquam miserit Presbyterum. Ad vitandas tamen dif-
ficultates, dicatur: « Munus Christi Capitis et Pastoris pro sua
parte auctoritatis exercentes, Presbyteri, nomine Episcopi, fa-
miliam Dei ... »

Pag. 18, lin. 31. Dicatur: «... confertur potestas spiritualis »,
ad vitandam opinionem naturalisticam quae cogitat tantum de
potestate naturali (1 Pater).

Accipitur Modus,

Pag. 19, lin. 1. Expressio «qua in fide educatorum » est am-
bigua, cum ultima vox intellegi possit ut genitivum adiectivi
educatus (4 Patres).

Dicatur: « Quapropter ad sacerdofes, qua in fide educatores
pertinet curare.

Pag. 19, lin. 7. Addatur quod vocatio christiana est simul vo-
catio ad apostolatum (1 Pater).
Hoc indicatur, etsi aliis verbis, in linn. 15-18.

Pag. 19, linn. 23 et 27. Dicatur habeant, loco babent et
prosequantur, loco prosequentur (2 Patres),

Modus non est admittendus, ne multiplicentur voces adhorta-
toriae. Praeterea hic agitur de descriptione muneris.

Pag. 19, linn, 26-32:

a) Hae lineae deleantur, quia enumerantur pauperes, te-
nuiores, coniuges, parentes, iuniores, aegrotantes, motrientes,
et de omnibus dicitur quod Presbyter peculiarem diligentiam
vel sollicitudinem habere debet. Qui super omnibus insistit,
super nihilo insistit (1 Pater).

b) Aliguid dicatur de speciali cura de mulieribus religiosis
(1 Pater).

Quoad 4): haec verba non possunt deleri, quia esset mutatio
substantialis in textu iam approbato. Quoad /) vide infra, Mo-

~dum n. 59.

Pag. 19, linn. 27-28. Deleantur verba: «in quibus futurum
tempus iam adesse videtur », quia est locus communis seu
«slogan » (1 Pater).

Accipitur Modus. Praeterea Commissio censet in lin. 30 dicen-
dum esse « conveniant », loco « coeant ».

Pag. 19, lin. 33. Addatur: «... eos assidue visitantes» (1 Pa-
ter).
Additio non est necessaria.

Pag. 19, lin. 34. Dicatur hic aliquid de Eucharistia et de Oleo
Infirmorum (2 Patres).

Hic agitur de munere regendi Populum Dei; de Sacramentis
quaestio est in numero praecedenti.

Pag. 19, lin. 34. Addatur: «... in Domino confortantes ef i
apostolatum includentes (vel ad apostolatum praeparantes)».
Etenim non tantum sani sed etiam aegrotantes debent esse apo-
stoli (1 Pater),

Tam provisum est in Decreto De apostolatu laicorum.

Pag. 19, lin. 34:

4) Addatur: «... in Domino confortantes. Digni sunt omni
laude qui curam adhibent specialem in moderandis spiritua-
liter confratribus, religiosis atque fidelibus ad perfectionem as-
sequendam quod attinet» (38 Patres).

b) Alia formula in eodem sensu proponitur: «... in Domi-

no confortantes. Mewminerint Presbyteri religiosos omnes viros
ac mulieres, quippe qui pars praecellens sint in domo Domini,
speciali cura dignos esse ad eorum spiritualem profectum in
bonum totius Ecclesiae» (1 Pater).
Aliqua additio videtur esse necessaria quoad curam religioso-
rum. De cura laicorum ad perfectionem consequendam habetur
iam propositio in pag. 25, linn. 2.5, ideo retinetur formula
proposita sub 5), quae tamen videtur ponenda in lin, 32, post
verba « pleniusque agant ».

Pag. 19, linn. 35-36. Dicatur: «non tantum ad fidelium ... sed
etiam ad genuinam...», ne videatur negligi cura singularum
personarum (1 Pater).

Hoc satis indicatur verbis « non coarctatur ... sed extenditur ».

Pag. 19, lin. 38. Deleatur verbum proprie, ne cura singulorum
appatreat ut impropria (1 Pater),

[51]

— Textus sic emendetur: «... sed etiam ad genuinam communi-

tatem christianam efformandam proprie extenditur ».

Pag. 19, lin. 41. Addatur: «... amplecti debet in spiritu fra-
ternitatis communis in Domino (Mt. 23, 8)». Nam omnes su-
mus filii Dei omnesque fratres sumus in Domino (1 Pater).

Haec vera quidem sunt, locus tamen non videtur aptus, neque
expressio proposita est valde felix. Modus ergo non recipitut.
Pag. 20, lin. 11. Deleatur verbum ewnim (1 Pater).

Deleatur.

Pag. 20, lin, 13. Deleantur verba ad invicem, quia iam dicitur
mutuum (2 Patres).

Deleantur.

Pag. 20, linn. 22-23. Deleantur verba: « spiritualiter debilio-
res ». Omnes enim a communitate adiuvari debent (1 Pater).
Deleri possunt.

Pag. 20, linn. 25-30. Restituatur textus priot, quia clariotr et
quia ostendit unionem cum Episcopo, quod est maximi momenti
(2 Patres).

Servetur textus, ad mentem animadversionum, et ad mentem
multorum Patrum.

[53] AD NUMERUM 7

67 — Clarius appareat munus Episcopi ut capitis et Presbyterorum

ut corporis Presbyterii, mutuas, arctissimas, vitales et necessa-
rias relationes habentes. Haec omnia iustificentur argumentis
Traditionis. Vitetur species pragmatismi, nempe doctrina de
Presbyterio ne exponatur tantummodo quasi modus agendi
nostris diebus accommodatus, sed tamquam conclusio necessa-
ria ex principiis fundamentalibus constitutionis Fcclesiae par-
ticularis (1 Pater).

Re vera Commissio hoc idem criterium sequi conata est. Prae
oculis quidem habita est Traditio (cf. notas 21-29), et pariter
vitata est enumeratio iurium et officiorum in redactione huius
textus, quae enumeratio potius pertinet ad stylum canonum
Codicis. Ceteroquin textus a Concilio approbatus est. :

68 — ) Adiungatur brevis sectio specialis, cui titulus «De habitu-

dine inter Summum Pontificem et Presbyterium »; insistatur

in devotione, fidelitate et oboedientia versus Summum Ponti-
ficem et Sanctam Sedem (1 Pater).

b) Loco opportuno haec addantur: « Fervido amore, sin-

cera oboedientia ac reverentia prosequuntur Summum Pontifi-
cem, eosdemque sensus in Christi Vicarium fidelibus suis sae-
pe commendent, quia Ipse est cemtrum umitatis, columna et
firmamentum veritatis ». Ratio est quia nullibi in schemate
commendantur explicite amor, oboedientia et cetera quae sunt
inter prima officia sacerdotis (3 Patres).
Non possumus novum numerum addere. Quae dicuntur in
schemate circa relationes Presbyterorum cum Ordine Episco-
porum et cum proprio Episcopo maximo quidem gradu refe-
runtur ad Summum Pontificem, qui est Christi Vicarius et Ca-
put Collegii episcopalis. Attamen, praeter ea quae iam haben-
tur in n. 15, pag. 38, lin. 24, referentia explicita fit in n. 19,
ubi, multis Patribus id postulantibus, restituitur pars textus
prioris circa Magisterium FEcclesiasticum ac praecipue circa
Romanorum Pontificam documenta.

Ad vitandum stylum hortatorium, adhibeatur modus indica-
tivas in pag. 21, linn. 2, 17, 19 et 32 (3 Patres).

In pag. 21, lin. 2 dicatur «habent», loco «habeant». Sed
ut hoc fieri possit, emendentur verba in pag. 20, lin. 40. Para-
graphus ergo ita sonet: « Episcopi igitur, propter donum Spi-
ritus Sancti quod Presbyteris in sacra Ordinatione datum est,
illos habexnt ut ... ». In aliis vero locis modus indicativus adhi-
beri nequit.

a) Pag. 20, linn. 31-34. Titulus huius numeri sit « Habitudo
inter Episcopum et Presbyterium», et textus sic mutetut:
«Presbyteri omnes, una cum Episcopo, unum idemque sacer-
dotium et ministerium Christi ita in dioecesi participant ... ».
Etenim non de Episcopis, sed de Episcopo oportet loqui, quia
Presbyterium formatur ab uno Episcopo cum suis sacerdotibus
(1 Pater).

&) Eodem loco dicatur: «una cum szo Episcopo » vel «una
cum suis Episcopis » (1 Pater).
Non accipitur, Textus videtur sat clarus. In lin. 32-35 affir-
matur tantum participatio sacerdotii et ministerii Christi, quae
quidem communis est cum Episcopis tum Presbyteris omnium
dioecesium. De constitutione Presbyterii iam dicitur in n. 8,
pag. 22, linn. 7-12.

(53]

Pag. 20, lin. 34. Dicatur: «... sacerdotium et ministerium
Christi per Spiritum Suum ita participant...» (1 Pater).
Non admittitur. Iam provisum est in lin. 40 et ss.

a) Pag. 20, linn. 36-39. Dicatur: «... communionem cum Ot-
dine Episcoporum, quam optime aliquando in eucharistica con-
celebratione manifestant ». Sic enim textus clarior reddicur
(1 Pater).

b) Expungatur verbum «aliquando », quia potest intellegi
ac si concelebratio crebra non sit accepta (1 Pater).

¢) Expungantur verba: «aliquando etiam in liturgica con-
celebratione », quia impossibile est ut omnes Presbyteri alicuius
dioecesis cum Episcopo eodem die concelebrent (3 Patres).
Admittitur quoad substantiam, ita ut dicatur: «... communio-
nem cum Ordine Episcoporum guam optime aliquando in li-
turgica concelebratione manifestant, et cum quibus coniuncti
profitentur se...».

Pag. 20, lin. 39. Addantur haec verba: « ... Synaxim celebrare.
Sacerdotes munera ac ministeria sua nonnisi in communione cum
Collegio Episcoporum eiusque Capile exercere possunt, €o quod
illis collata sunt in adiutorium et organum Ordinis episcopalis.
Sed in communione cum Collegio missio Presbyterorum, suo
gradu subordinato, universalis est quoad munera, quoad gen-
tes, quoad necessitates et ad universam Ecclesiam extenditur,
sicut universalis est et ad universam Ecclesiam protenditur mis-
sio Collegii Episcoporum ». Ita enim patet strictissima unio
Presbyterorum cum Collegio Episcoporum, extollitur illorum
dignitas ac via aperitur magnis inceptis in servitium totius Ec-
clesiae (1 Pater).

Modus non accipitur. De communione hierarchica iam sermo
est in linn. 35-37 immediate praecedentibus. De Presbyteris ve-
ro ut adiutoribus seu cooperatoribus Ordinis episcopalis plu-
ries ac diserte agitur in schemate. Demum de universalitate
missionis quam Presbyteri in Ordinatione recipiunt sermo est
in n. 10, pag. 26, linn. 5-20.

Pag. 20, lin. 39 et ss. Textus prior restituatur, nam Episcopus
est minister, haud vero fons donorum quae accipit Presbyter
in ordinatione vi Sacramenti Ordinis (1 Pater).

Tam provisum in responsione ad Modum 69.

Pag. 21, lin. 2. Dicatur:
a) «illos habeant ut comwmaturales et mecessarios adiutores

et consiliarios ». Ut clare appareat ministertium Presbyterorum
esse necessarfum, et non tantum ad supplementum. Praeterea
hoc modo manifestatur hanc necessitatem non esse mere extrin-
secam, quasi alii possint Presbyterorum locum tenere (55 Pa-
tres).

b) «veros et necessarios adiutores» (1 Pater). Vel: «illos
habeant ut necessarios adiutores et veros consiliarios» (4 Pa-
tres).

¢) «illos habent (...) adiutores et consiliarios ». Adhibetur

modus indicativus, quia exprimitur id quod sunt ex definitione
Presbyterii (8 Patres).
Admittuntur partim hi Modi, ita ut dicatur: «illos habent ut
necessarios adiutores et consiliarios ». Deletur autem verbum
« veros », quia hic conceptus fam includitur in voce « necessa-
rios ».

Pag. 21, lin. 4. Dicatur: « docendi, sanctificandi et regendi»,
quia hoc magis concordat cum Const. Lumen gentium et cum
Decreto Christus Dominus (1 Pater).

Non admittitur. Idea est eadem, et alia ex parte Presbyteri plu-
ries in schemate appellantur reczores Populi Dei, praesertim
in n. 6. Etiam in Const. dogm. Lumen gentium et in Decreto
«De pastorali Episcoporum munere in Ecclesia» aliquando
dicitur «Pastores » loco « Rectores ».

Pag. 21, linn. 10-14, Deleantur haec verba, quia: a) agitur
de expressione valde analogica, quae magis obscurat quam in
lucem ponit agi non de spiritu hominis (Moysis vel Episcopi),
sed de spiritu Dei mediante Ecclesia (Episcopo) tradendo. Ce-
terum tum in libro Num. tum in Pont. Rom. clare Deus ut
subiectum propagationis spiritus Moysis apparet, quod in textu
schematis non statim videtur; 5) in Vetere Testamento non
agitur de eligendis levitis (sacerdotibus), sed de adiutoribus
Moysis in rebus populi Israelitici civilibus administrandis (22
Patres).

Maneat textus. Etenim haec verba, in eodem sensu analogico
quem habent in schemate, iam inveniuntur in Pontificali Ro-
mano et in multis documentis Traditionis (cf. notam 22).

a) Pag. 21, lin. 16. Addantur verba: «Episcopi, gui sunt per-
fectores suorum Presbyterorum », et fiat referentia ad Decre-
tum Christus Dominus, n. 15 (3 Patxes).

b) Pag. 21, lin. 17. Dicatur: « ... eorumque bonum tam ma-

teriale quam praesertinz spirituale ipsis pro viribus cordi sit.
Potissimum enim in illos sacerdotum suorum sanctitudinis
grave recidit onus (1) maximam ergo curam exerceant in con-
tinua formatione Presbyteri sui (2), ad exemplum Domini
Iesu, qui cum esset cum discipulis suis, eos custodiebat in no-
mine Patris, cuius sermonem dabat, pro ipsis orabat, et eos in
veritate sanctificabat, immo et Seipsum sanctificabat ut et ipsi
sanctificati essent in veritate (cf. Io. 17, 9-19) ».

Notae: (1) Cf. Ioannes XXIII, Litt. Encycl. Sacerdotii
Nostri primordia, 1 aug. 1959: A.AS. 51 (1959), p. 576;
S. Prus X, Exhortatio ad clerum Haerent animo, 4 aug. 1908
S. Pii X Acta, vol. IV (1908), p. 237 ss.

(2) Cf. Conc. Var. 11, Decretum Christus Dominus, de pa-
storali Episcoporum munere in Ecclesia, 28 oct. 1965, nn. 15
et 16.

Non expedit ut officium potissimum tantummodo innuatur

per solum verbum « spirituale », quin ulla exprimatur obligatio
{«cordi sit») (36 Patres).
Admittitur, forma abbreviata et cum notis propositis, Modus
sub litt. ), ita ut amplius agatur de sollicitudine circa bonum
spirituale Presbyterorum. Dicatur ergo: «... tam materiale
quam praesertim spirituale ipsis pro viribus cordi sit. Potissi-
mum enim in illos sacerdotum suorum sanctitudinis grave reci-
dit onus (1): maximam ergo curam exerceant in continua for-
matione Presbyteri sui (2)».

Non adhibetur verbum « perfector », uti proponitur sub a),
quia, etsi inveniatur apud Dionysium Pseudoareopagitam et
S. Thomam Aq. (ex. gr. De perfectione vitae spir., cc. 17-18),
vix a coaetaneis nostris intellegeretur, et diflicile in modernas
linguas verteretur.

Pag. 21, lin. 16.

a) Addantur verba: «Episcopi ut fratres et amicos », quia
communio in sacerdotio Christi, quae habetur inter Episcopos
et Presbyteros, est fundamentum fraternitatis christianae ma-
nifestandae, et saltem in uno loco de hac fraternitate in sche-
mate sermo esse debet (27 Patres).

b) Addantur verba: «Episcopi ut filios et amicos suos»,
quia sic melius exprimitur relatio ontologica inter sacerdotium
Episcopi et sacerdotium Presbyterorum, uti fit in Const. Lumen
gentium, n. 28 (3 Patres).

Admittitur Modus sub 4), propter rationem allatam.

Pag. 21, linn. 19-20.

) Dicatur: « ... immo velint quandoque consulere et cum eis
colloquantur...» (1 Pater).

b) Dicatur: «... immo consulent, s/ possibile sit ». Etenim
saepe valde difficile est in dioecesibus maioribus consulere cum
omnibus Presbyteris (1 Pater).

Modus non accipitur. In textu minime dicitur Episcopum con-
sulere debere omnes Presbyteros neque de omnibus rebus.

Pag. 21, linn. 20-22. Dicatur: « Eos libenter audiant, immo con-
sultent, uz homines maturos et responsabiles considerent et cum
eis colloquantur de iis quae ad necessitates operis pastotralis
et ad bonum diceceseos spectant, vitantes ommem speciem
paternalismi vel despotismi» (1 Pater).

Modus non accipitur. Id quod postulatur iam dicitur implicite
in textu.

Pag. 21, lin. 22. Addantur verba: «... bonum dioeceseos
spectat. Invigilent Episcopi ut ommes Presbhyteri, praesertim
qui de facto propter munus tempordle, infirmitatem vel senec-
tutem officio sacerdotali non funguntur, se membra Presbyterii
vere Sentiant et sacerdolium re quam saepissime exerceant se-
cundum possibilitatem ». Ratio est quia recenseri quoque de-
bent hi Presbyteri (1 Pater).

Modus non accipitur. Omnes Presbyteri aliquo modo suum
ministerium exercent, saltem in celebratione cotidiana Sacri-
ficii Eucharistici, quae eis enixe commendatur (cf. pag. 35,
linn. 33-35), vel in Divino Officio persolvendo, vel in aliis
precibus vel operibus poenitentiae pro hominibus offerendis,
etc. Quapropter omnes conspirant ad unum sacerdotale mini-
stertum. Ideo quae dicuntur in n. § (pag. 22, lin. 15 ss.) et in
n. 2 (pag. 12, linn. 32-41), valent pro omnibus, etiam pro
infirmis, vel pro iis qui senectute laborant, etc.

Pag. 21, linn. 24-25. Dicatur: «habeatur, modo bodiernis
adiunctis et necessitatibus accommodato, forma ac normis...»,
quia Concilium minime affirmare vult normas in Codice conten-
tas minus aptas fuisse eo tempore quo Codex redigebatur (1
Pater).

Admittitur.

Pag. 21, linn. 25-26.

@) Dicatur: « Presbyterium guodammodo repraesentantium »
(40 Patres).

[57]

by Expungantur verba: «Presbyterium repraesentantium »,
quia haec verba nimis vaga sunt (7 Patres), et in modetnis lin-
guis verbum « repraesentantes » designat coetum democraticum
efformatum a membris electis a communitate, et praeterea pe-
riculum adest ne Presbyteri ius sibi vindicent eligendi suos re-
pracsentantes (4 Patres).

¢) Expungantur verba « seu senatus », quia vitandus est con-
ceptus modernus sic dicti « Parlamenti » (9 Patres).

d) Addantur verba: «Presbyterium repraesentantium, w##na
cum peritis laicis », nam hodiernis temporibus adiutorium et co-
operatio laicorum in dicecesi dirigenda omnino praetermitti
nequit (1 Pater).

e) In linea 27 dicatur: « qui Episcopum in regimine dioecesis
consilio adiuvare possit», quia vitandum est periculum conci-
piendi Ecclesiam ut societatem democraticam (3 Patres). Vel
dicatur: «qui Episcopum in regimine dioceceseos competenter
consulere et adiuvare possit» {1 Pater).

Modi partim admittuntur. Nempe dicatur; « Presbyterium re-
praesentantium, qui Episcopum in regimine dioeceseos suis
consiliis efficaciter adiuvare possit ».

Pag. 21, lin. 27. Addatur: «... adiuvare possit, quin tamen
ullo modo concipiatur notio “ordinis sacerdotalis” aut “pre-
sbyteratus”, qui ab Episcopo distingui vel ipsi opponi possit »
(1 Pater).

Non admittitur. Textus enim clarus videtur, neque indiget hac
additione. Praeterea in schemate diserte dicitur Presbyteros esse
cooperatores Ordinis episcopalis (cf. praesertim n. 2), sed di-
citur etiam hanc cooperationem non esse mere passivam (cf.
n. 15).

Pag. 21, lin. 27. Addatur: «... adiuvare possit. Communio
hierarchica uniuscuiusque Presbyteri habetur, servatur ac robo-
ratur per communionem cum proprio Episcopo, qui membrum
est Collegii Episcoporum. “Presbyteri... unum preshyterium
cum suo episcopo constituunt, diversis quidem officiis manci-
patum” (Const. Lumen gentium, n. 28). Presbyterium boc
dioecesanum est, non universale, quia vi ordinationis membro-
rum suorum et communionis cum Episcopo proprio, perfecte
communicat cum Collegio Episcoporum ». Ratio propter quam
haec additio proponitur est quia sic habentur natura et limites
Presbyterii, ratio oboedientiae et reverentiae erga Episcopum
et ratio vividioris caritatis erga membra Presbyterii (1 Pater).

Additio non admittitur. Textus schematis sat clarus videtur.
Cf. ettam Resp. ad Modum n. 70. Est idem quod continetur
in verbis « communio hierarchica ».

Pag. 21, linn. 29-31. Dicatur: « ... qua Episcopi gaudent, guae-
que causa fuit cur potuerint in sacerdotio Christi participes
effici, in ipsis revereantur auctoritatem Christi supremi Pasto-
ris eosque ut patres suos in Christo ament. Suo igitur Episco-
po...». Ratio est quia Presbyteri non solum debent videre in
Episcopo suo auctoritatem Christi, sed etiam reputare sacerdo-
tium suum quasi extensionem atque incrementum sacerdotii
Episcopi sui atque ideo Episcopum suum quasi patrem in Chri-
sto diligere (3 Patres).

Non recipitur. Hae additiones non videntur necessariae, quia
in textu satis extolluntur rationes unitatis Presbyterorum cum
proprio Episcopo.

Pag. 21, lin. 30. Addantur verba: «... qua Episcopi gaudent.
Meminerint Episcopos esse “oecomomos gratiae Supremi Sa-
cerdotii” (cf. Const. Lumen gentium, n. 26) et christifidelium
perfectores (cf. Decr. “Christus Dominus”, n. 16) praesertim
religiosorum et presbyterorum (vel clericorum). In Episcopis
etiam revereantur ...». Ratio est quia munus sanctificandi ma-
ximum locum habet quando de habitudine inter Episcopos et
Presbyterium agitur (1 Pater).

Iam provisum est in Resp. ad Modum 78.

Pag. 21, lin. 31. Addatur: «... Suo igitur Episcopo perfectori

_ sincera caritate ... », hic enim oportet exprimere clarius rationem

20 —

M1 —

adhaesionis caritatis et oboedientiae sacerdotum erga Episcopum
(2 Patres).

Iam provisum est in Resp. ad Modum 78.

Pag. 21, lin. 31. Addantur verba: « ...Suo igitur Episcopo prae-
sertim in iis quae ad suam sanciificationem pertinent sincera
caritate ... », quia Episcopus perfector est, et proinde ius et mu-
nus habet invigilandi ut sacerdotes partem habeant in exercitiis
spiritualibus, recollectionibus, etc. (1 Pater).

Sufficit id quod dicitur in textu, ubi commendatur totalis cari-
tas et oboedientia, quae omnia complectuntur. Ceteroquin haec
idea clare exprimitur in novo textu addito iuxta Modum n. 78.

Pag. 21, lin. 32. Retineatur textus praecedens: « ... adhaereant,
nec tantum quae praecipiuntur, sed etiam quac commendantur

generoso animo adimpleant ». Ratio est quia: 4) tantummodo ita
significatur plena communicatio gquae intercedere debet inter
Episcopum et Presbyterium (2 Patres); 5) nulla datur causa
expungendi hanc commendationem, quae ad perfectionem oboe-
dientiae pertinet, quaeque, in hodiernis adiunctis, est valde op-
portuna (5 Patres).

Non recipitur. Etenim haec sententia invenitur in n. 15 (cf.
pag. 38, lin. 26).

Pag. 21, lin. 34. Dicatur: « ... sacerdotalis oboedientia coopera-
tionis spiritu perfusa, natura sua fundatur ... », quia magis con-
sonat cum iis quae dicuntur in Const. Lumen gentium (8 Patres).
Sufficit ut textus ita sonet: «Quae sacerdotalis oboedientia,
cooperationis spiritu perfusa, (...) fundatur in...».

Pag. 21, lin. 34. Dicatur: « ... fundatur in ipsa hierarchica par-
ticipatione ministerii episcopalis ... ». Sublineandum enim est
quod participatio de qua hic agitur non est participatio qualis-
cumque, sed in sua origine est essentialiter hierarchica, i. e.
subordinata. Hinc radicalis ratio oboedientiae sacerdotalis:
Presbytero confertur sacerdotium ut sit cooperator subordina-
tus sui Episcopi (1 Pater).

Tam provisum est in ipso n. 7, pag. 20, lin. 35, et pag. 21,
linn. 36-37, ubi sermo est de hierarchica communione Presby-
terorum cum Episcopis. Modus ergo non recipitus.

Pag. 21, linn. 36-37. Dicatur: «...quae Presbyteris per Sacra-
mentum Otdinis confertur ef per missionem canonicam deter-
minatis personis et locis applicatur ». Ratio est quia participatio
ministerii confertur per Sacramentum, haud vero per missio-
nem canonicam. Haec tantum applicat potestatem ministerialem
quam Presbytero iam contulit Ordinatio (1 Pater).

Radicalis participatio ministerii episcopalis Presbyteris per Sa-
cramentum confertur; exetcitium vero ministerii per missionem
canonicam. Ergo sufficit quod dicitur in textu, et Modus non re-
cipitur,

Pag. 21, lin. 37. Addatur: «...canonicam confertur. Haec oboe-
dientia erga superiores ne impediat oboedientiam quae Deo ipsi
debetur. Spiritus enim Dei etiam in Presbyteris charismata sua
“dividit singulis prout vult” (1 Cor. 12, 11), quae omnia co-
operantur in Ecclesiae aedificationerm. Haec charismata ab epi-
scopis libenter agnoscantur et foveantur. Ita Spiritus non extin-

guitur, sed libertas filiorum Dei in Ecclesia magis ac magis ef-
fulget ». Ratio est quia charismata maximum momentum etiam
pro relationibus inter Episcopum et Presbyteros habent. Oboe-
dientia, si praesentatur modo unilaterali, potius aversionem
quam adhaesionem Presbyterorum creat (1 Pater).

R. — De hoc adspectu charismatum agitur in Const. Lumen gentium,

n, 7. Praeterea cf. quae dicuntur de oboedientia in numero 15,
pag. 38, lin. 36 usque ad pag. 39, lin. 3.

96 — Pag. 22, lin. 4. Dicatur: «...suam missionem fructuose adim-
plere valet ... ». Ratio est quia sic magis affirmatur quam neces-
sariae sint cohaesio et coordinatio virium (3 Patres).

R. — Non admittitur. Verbum «satis » videtur sufficiens.

AD NUMERUM 8

Pag. 22, lin. 7 usque ad pag. 23, lin. 10: Loco textus emendati
ponatur textus prior (1 Pater).

R. — Agitur de mutatione fere integri numeri, a Congregatione Gene-

n

rali iam approbati: Modus ergo non accipitur.

Pag. 22, linn. 8-10. Dicatur: « Presbyteri, per Ordinationem
sacerdotalem in Ordine presbyteratus constituti, omnes inter se
intima fraternitate sacramentali nectuntur; specialiter autem ... »
(1 Pater).

Unio Presbyterorum cum Episcopis et inter se, in ambitu ec-
clesiali, utpote quae in Sacramento Ordinis fundetur est juris
divini; sed addictio alicui dioecesi particulari et proinde Presby-
terio dioecesano est iuris ecclesiastici. Modus ergo admittitur,
sed expungitur verbum sacerdotalen:.

Pag. 22, linn. 10-12. Dicatur: «...cuius servitio addicuntur,
sub Episcopo proprio unum Presbyterium efformant ». Praetet-
ea pag. 22, lin. 13, expungantur verba: «sub Epzscopo duce
et moderatore » (1 Pater).

Quod setvitium vel diversa officia Presbyterorum sub Episcopo
{duce et moderatore) exerceri debent, multoties in schemate
dicitur, quare haec duo verba, duce et moderatore, omitti pos-
sunt. Episcopus tamen nominandus est tamquam ratio unitatis
Presbyterii in unaquaque dioecesi. Ideo Modus admittitur.

Pag. 22, lin. 11. Expungatur verbum « proprio », quia expres-

sio « Episcopo proprio» sensum ambiguum in textu habet
(1 Pater),

Modus non accipitur. Bene intellegitur verba se referre ad
Episcopum dioecesis. .

Pag. 22, lin. 12. Addantur verba: «...unum Presbyterium
efformant ad modum corporis seu collegii » (1 Pater).

Non videtur acceptandus Modus, ne innuatur aliqua aequipa-
ratio inter Collegium Episcoporum, quod est iuris divini, et
Presbyterium dioecesanum.

Pag. 22, linn, 12-14. Dicatur: « Etsi enim diversis officiis, sub
Episcopo duce, mancipentur, unum tamen gerunt sacerdotale
pro hominibus ministerium » (1 Pater).

Modus partim accipitur (cf. Modum 99). Sic dicatur: Ezsi
enim diversis officiis mancipentur, unum temen gerunt sacer-
dotale pro hominibus ministerium,

Pag. 22, linn. 15-22. Dicatur: « Ad idem enim opus mittuntur
omnes Presbyteri, sive ministerium paroeciale vel supraparoe-
ciale exerceant, sive (...) alia opera apostolica adimpleant; immo
aliquibus ex ipsis missio specialis in bonum Ecclesiae, probato
suo cuiusque dono, ab Episcopo concreditur, ul scientiae inve-
stigandae aut tradendae operam conferant vel etiam manibus
laborent, ipsorum operariorum sortem participantes. Ad unum
omnes ... » {3 Patres).

Provisum in responsione ad Modum n. 106.

Pag. 22, linn. 18-19. Expungantur verba: « sive scientiae inve-
stigandae aut tradendae operam conferant » (1 Pater). Dicatur:
« sive scientiae sacrae investigandae ... » (1 Pater).

Licet primo aspectu non omnes scientiae investigandae videan-
tur connumerandae inter ministeria sacerdotalia, pariterque pe-
ricula non desint in hac investigatione pro hominibus qui alte
non polleant scientia sacra, labor tamen quaerendi veritatem in
omnibus campis scientiae est servitium hominibus factum, quo

Dei gloria inter homines augetur. Modus ideo non admittitur.
Cf. tamen Modum 108.

Pag. 22, linn. 19-22. Dicatur: «...operam conferant, sive, si

~banc missionem ad operarios ab Episcopo receperint, manibus

R, —

etiam laborantes, sive tandem alia opera apostolica adimplentes,
omnes in eodem redemptionis Christi officio et responsabilitate
participant. Ad unum omnes ... » (1 Pater).

Provisum in responsione ad Modum n. 106.

106 — Pag. 22, linn. 19-21: [63]

a) Expungantur verba: « probante Auctoritate », et in lin. 16
dicatur: «...omnes Presbyteri, fussu et iudicio Episcopi» (72
Patres).

) Dicatur simpliciter: « Ad unum enim opus ut cooperen-
tur mittuntur omnes Presbyteri, guodcumque ministerium pa-
storale exerceant, sive paroeciale sive supraparoeciale sit. Ad
unum omnes... » (2 Patres). Vel dicatur: «... Ad unum enim
opus ut cooperentur mittuntur omnes Presbyteri, sive ministe-
rium paroeciale sive supraparoeciale exerceant (...), sive tandem
alia opera...» (2 Patres).

¢) Expungantur verba: « sive etiam manibus laborent, ipso-
rum operariorum soriem probante Auctoritate participantes »
(368 Patres).

d) Pag. 22, lin. 26. Addantur verba: « ...accommodationes
requirit, famen optandum est quemgquam Presbyterum etiam in
missione speciali exercere possit diversa munera Presbytera-
tus » (69 Patres). Vel dicatur: «...accommodationes requirit,
salvis tamen semper exigentiis status sacerdotalis necnon prio- [64]
ritate munerum guge directe sacerdotalia sunt» (1 Pater).

R. — Textus propositus in linn. 19-21 iam approbatus est a Con-
gregatione Generali. Adsunt tamen multi Modi qui ipsum
roborant, multique gui textum reiiciunt: aliqui vero Patres
textum approbant, sed simul desiderant ut aliqua verba addan-
tur, ne aliquis Presbyter detrimentum patiatur.

Primi, qui proponunt Modum 106 «) volunt ut loco « pro-
bante Auctoritate » dicatur «iussu et iudicio Episcopi». For-
mula proposita non videtur suscipienda, quia non tetinetur op-
portunum Episcopos ad hanc missionem difficillimam complen-
dam iubere et mittere posse Presbyteros, qui non sint dispositi.
Alii, qui volunt ut hae lineae supprimantur (cf. 106 4, et 106¢),
asserunt: nequit Concilium definitive sancire modum aut exer-
cendi ministerium aut gerendi vitam sacerdotalem cuius fructus,
sive pro ipso sacerdote sive pro fidelium communitate, nondum
comperti sunt, quin praetermittatur experientia hucusque potius
negativa in hac materia. Ad hanc propositionem sic respondetur:
ea de causa, licet omnia ministeria sacerdotalia requirant mis-
sionem et approbationem Episcopi, uti patet etiam ex hoc n. 8,
pag. 22, lin. 16, tamen solummodo pro hoc apostolatu speciali
dicitur probante Auctoritate. Auctoritas, cum approbat, dat nor-
mas ut pericula vitentur. De facto, iure peragitur hic apostolatus

in non paucis nationibus, cum in Ecclesia Latina tum in aliquibus
Ecclesiis Orientalibus. Concilium nequit proinde ignorare hanc
ministerii formam. Attamen, ut satisfiat Modis sub 106 5} et
106 ¢) contentis, proponitur hic textus: «sive etiam manibus
laborent, ipsorum operariorum, #b: id probante quidem com-
petenti Auctoritate expedire videatur, sortem participantes... ».

Alii tamen (cf. Modum 106 d) proponunt ut aliqua verba
addantur ut in mentem revocetur exigentias ministerii sacer-
dotalis semper prae oculis habendas esse, sed de hoc iam provi-
detur in pluribus locis schematis, e. g. in n. 3.

Pag. 22, lin. 20. Addantur verba: «ipsorum operariorum sot-
tem probante Auctoritate, famquam verum restimonium amoris
Ecclesiae erga cos, participantes » {1 Patres).

Non accipitur, cuia sententia nimis oneraretur.

Pag. 22, lin. 22. Dicatur: «sive tandem alia opera apostolica
vel ad apostolatum ordinata adimplent » (1 Pater).

Modus accipitur. Sic etiam satisfit Modis sub n. 104 recen-
sitis.

Pag. 22, linn. 27-28. Expungantur verba: « sive dioecesani sive
religiosi », et dicatur: «...ut omnes Presbyteri in dicecesi adla-
borantes » (1 Pater).

Non accipitur, necessaria est enumeratio.

Pag. 22, lin. 27, et pag. 23, lin. 2. Adhibeatur modus indica-
tivus, ad vitandum stylum hortatorium {2 Patres).
Non est exhortativus.

Pag. 22, linn. 28-29. Addantur verba: «...sive dicecesani sive
religiosi, sive sint unius eiusdemque ritus sive diversi, sese
invicem adiuvent, ut semper sint cooperatores veritatis (cf.
3 Io. B). Presbyteri autem diversi ritus, addicti in eodem terri-
torio curae christifidelium proprii vitus, non solum abstinere

- sedulo debent ab omni forma sic dicti proselytismi ritualis inter

fideles diversi vitus e proprio, sed etiam, pro posse, tenentur fra-
terne adiuvare collegas Presbyteros in opere apostolatus eorum
in medio fidelium sui proprii ritus, ad mentem Decretorum
buius S. Synodi “De oecumenismo” et “De Ecclesiis QOrienta-
libus” atque Decretorum Apostolicae Sedis ». Ut vitentur abu-
sus in hoc campo (1 Pater). :

R. — Non accipitur. De hoc iam agitur in Decreto «De Ecclesiis

Orientalibus ».



112

113

114

115

116

117

CONGREGATIO GENERALIS CLXVI 165

— Pag. 22, lin. 28. Dicatur: «...sese invicem e# Episcopum adiu-

vent ». Cf, Const. Lumen gentium, n. 28 et Decretum Christus
Dominus, nn. 28 et 33-35 (6 Patres).

Haec additio non videtur necessaria: Schema enim est totaliter
imbutum spiritu cooperationis cum Episcopo et oboedientiae
erga ipsum.

Pag. 22, lin. 29. Addantur verba: «...cooperatores veritatis
(cf. 3 To. 8) ut in spe et gaudio Christi ambulent ». Quia de
gaudio Presbyterorum nulla mentio fit in schemate (1 Pater).
Idea alibi exprimitur, In pag. 23, lin. 19 dicatur: «...libenter
et cum gawdio conveniant...». Praeterea cf. verba addita in
an. 11 et 22 schematis.

Pag. 22, linn. 32-33. Dicatur: « Quae omnia iam ab antiquis
temporibus liturgice significantur » (vel pag. 32, linn. 32-36
ponantur post lin. 12). Ratio est quia impositio manuum simul
cum Episcopo ordinante non significat liturgice nexum inter
Presbyteros unius dioeceseos, simpliciter, sed etiam nexum cum
proprio Episcopo (4 Patres).

Unio Presbyterorum inter se in Presbyterio necessario secum-
fert arctam unionem cum Episcopo, uti abunde patet ex toto
hoc numero. Ideo Modus non accipitur.

Pag. 22, lin. 36. Addatur: «...manus imponere invitentur,
et cum Sacram Eucharistiom unanimo corde concelebrant ».
Quia concelebratio est expressio eminens fraternitatis sacerdo-
tum (17 Patres).
Accipitur Modus.

Pag. 22, lin. 40. Addatur: «...in uhum esse consummatos ut
gaudium Domini in eis sit et gaudium eorum impleatur (cf.
Io. 15, 11), atgue cognoscat... ». Perutile videtur evocare Pres-
byteris saepe in animo fractis gaudium promissum a Domino
(9 Patres).

Cf. responsionem ad Modum n. 113.

Pag. 22, lin. 42. Addatur: «...Filium missum esse a Patre
(cf. To. 17, 23). Qui vi muneris officium Superioris inter alios
sacerdotes obtinent, discant ceteris amabiliter et fraterne con-
sulere; qui vero subordinate adlaborant in coadinvando supe-
riore, cui Ordinarius maiorem responsabilitatem contulit, fideli
oboedientia eum prosequantur ». Hic enim opportuna videtur
mentio de oboedientia et obsequio, quae debentur non tantum

